
Thero: Ri fara nyendo

TSHIṰORI TSHA 1
LWENDO LU TAKADZAHO 
LWA SHAMISO

Siangane ya  
mafhungo

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshiṱori tshi 
ṱanganyaho tshiṱori tsha ngoho na 
tshiṱori tshi si tsha ngoho. 

•	 Fhethuvhupo ndi Zimbabwe.

•	 Zwi khou itea kha tshifhinga tsha 
musalauno. Kha tshiṱori tshoṱhe 
itshi, Muanewadendele (muanewa 
muhulwane) u guda na u elekanya nga 
zwe zwa bvelela kale.

•	 Hetshi tshiṱori tshi ḓo thusa vhagudi 
vhavho uri vha gude zwinzhi nga 
fhethu hu no pfhi Great Zimbabwe hu 
re shangoni ḽa Zimbabwe. Ndi fhethu 
ha vhukuma! 

•	 Tshiṱorini itshi, Shamiso u ya u dala 
matongoni/marubini a re hone zwa 
vhukuma hu no pfhi Great Zimbabwe.

•	 Matongoni ndi fhethu ha kale, hune 
ha vha na matumba a zwifhaṱo zwo 
khukhumuwaho kana fhethu he vhathu 
vha vha vha tshi dzula hone kalekale.

•	 Matongo ndi fhethu hu sa fani na 
huṅwe hune muthu a nga ya a dala 
ngauri a fana na tshibulebule tsa 
ḓivhazwakale: A ri thusa u guda nga 
kutshilele kwa vhathu vha misi ya kale, 
zwe vha fhaṱa, na uri ndi zwifhio zwe 
zwa vha zwa ndeme kha avha vhathu. 

Tshiṱirathedzhi tsha: U humbulela

•	 Ndi mini: Ndi u bvumba zwithu zwine muṅwali a sa zwi bvisele khagala kana a sa zwi 
ṱalutshedze thwii, nga u shumisa lusevheḓi kha tshiṱori.

•	 Ndi nga mini ri tshi tshi shumisa: U itela u pfhesesa ṱhalutshedzo dzo dziaho na 
milaedza yo dzumbamaho.

•	 Zwine tsha thusa ngazwo: Ndi uri ni kone u dzhia tsheo musi ni tshi khou vhala, na u 
pfhesesa tshiṱori na vhabvumbedzwa khwiṋe. 

U shumisa tshiṱirathedzhi itshi:

Siaṱari na 
pharagirafu Vhalani Ambani

3, 1 Musi vhe nḓilani, ho 
swika he vha awela 
fhethu hu no pfhi Great 
Zimbabwe. Shamiso a 
vula inthanethe a sedza 
fhethu hu no pfhi ‘Great 
Zimbabwe’. O guda uri 
kalekale afha fhethu ho 
vha hu ḓorobo khulu na 
hone u musanda.

Ndi tou humbulela uri Shamiso ha 
athu vhuya a ya Great Zimbabwe, 
ngauri o wanulusa uri ndi fhethuḓe 
nge a tou thoma a vhala kha 
inthanethe. 

7, 1 Mutshimbidzi wavho o 
thoma nga u vha isa 
kha kumuziamu kuṱuku. 
“Tshiṅwe na tshiṅwe tshi 
re afha nga ngomu tshi 
bva marubini.” ndi uyu 
mutshimbidzi a tshi vha 
vhudza. 

Mimuziamu ndi fhethu hune zwithu 
zwi no kunga dzangalelo kana zwi re 
na ndeme zwa vhewa hone. Ndi tou 
humbulela uri Great Zimbabwe ho 
vha hu fhethu hu re na ndeme ngauri 
zwithu zwe zwa wanala afha fhethu 
zwo vhewa muziamu.

Shamiso na vhabebi vhawe vho vha vho lindela 
maḓuvha a holodei ya tshikolo lwa miṅwedzi. Vho vha 
vha tshi khou ya Zimbabwe u dalela vha muṱa wavho. 
Musi vhe nḓilani, ho swika he vha awela fhethu hu no 
pfhi Great Zimbabwe. Shamiso a vula inthanethe a 
sedza fhethu hu no pfhi ‘Great Zimbabwe’. O guda uri 
kalekale afha fhethu ho vha hu ḓorobo khulu na hone 
u musanda. 

“Yooo! Ndi havhuḓi!” u a humbula. O vhona hu u lenga 
u vhona fhethu ha vhomakhulukuku wawe.

“Great Zimbabwe ho fhaṱiwa nga vhomakhulukuku 
washu vha vha Shona.” O vhudzwa nga khotsi awe. 
“Musi ndi tshee muṱuku , Zimbabwe ho vha hu tshi 
pfhi Rhodesia hu tshi vhusa ma British. Muvhuso wo 
vha u sa ṱoḓi vhathu vha tshi zwi ḓivha uri ndi vhathu 
vha Afrika vho fhaṱaho fhethu afho hu nyanyulaho,” 
ndi khotsi awe vha tshi amba.

Musi vha muṱa vha tshi swika Great Zimbabwe, 
Khotsi a Shamiso vha imisa goloi vha ya hu no 
rengiswa thikithi. Vha vhuya na thikithi dzavho na 
mutshimbidzi wa vhaendela mashango.  

“Vho ṱanganedzwa Great Zimbabwe,” hu amba 
mutshimbidzi. “Hafha fhethu ho fhaṱiwa miṅwaha ya 
maḓana yo fhiraho mathomoni a ḓaṅwaha ḽa vhu11!” 

Mutshimbidzi whavo o thoma nga u vha isa kha 
kumuziamu kuṱuku. “Tshiṅwe na tshiṅwe tshi re afha 
nga ngomu tshi bva marubini.” ndi uyu mutshimbidzi a 
tshi vha vhudza. 

Tsha u thoma o vha sumbedza zwiṋoni zwo tou 
vhaḓiwaho. “Hezwi zwiṋoni ndi tshiga tsha khosi 
dzavho dza kale,” ndi musi a tshi amba. 

“Kha vha vhone hetshi ndi tshiṋoni tshi re kha fulaga 
yashu ya Zimbabwe.” O amba a tshi khou  
sumba zwiṅwe zwivhaḓwa.

Musi vha tshi khou mona nazwo, Shamiso o vhona 
malungu a musuku na vhurale ha koporo. “Vhathu vhe 
vha vha vha tshi dzula hafha vho vha vho pfhuma nga 
musuku,” hu ṱalutshedza mutshimbidzi. 

“Hayo malungu o vha a tshi bva China!” mutshimbidzi 
a isa phanḓa, a tshi khou sumba kha maṅwe a u naka 
e nga ngomu ha tshifaredzi. “Hezwi zwi ri vhudza uri 
vhathu vhe vha vha vha tshi dzula hafha vho vha vha 
tshi bindudza mashangoḓavha!”

“Eee! Zwo vha zwi zwavhuḓi!” hu humbula Shamiso, a 
tshi khou vhona malungu a vhomakhulukuku wawe.

Vha kona u ya kha luvhondo luhulu lwa tshitendeledzi. 

“Holu luvhondo lu pfhi ‘Great Enclosure’ ho vha hu 
hayani ha mahosi a vhafumakadzi,” ndi mutshimbidzi 
a tshi ṱalutshedza. 

A isa phanḓa a ri, “Zimbabwe ḽo rinwa nga murahu ha 
hetshi tshivhumbeo tshihuluhulu. Zimbabwe zwi amba 
nnḓu ya mbaba dza matombo mahulu sa heḽi.”

Khotsi a Shamiso vho kwatama vha mu hevhedza, 
“hetshi ndi tshone tshivhumbeo tsha tombo 
tshihulwanesa Afrika - sa phiramidi dza Igipita.”

“Yoo! Ndi zwavhuḓi!” ndi Shamiso a no khou humbula, 
a tshi khou humbula nga ha vhomakhulukuku wawe 
vha tshi fhaṱa mbondo  
khulu dza matombo.

Zwi tevhelaho mutshimbidzi a vha isa kuvhunduni 
kuṱuku. “Hafha ho fhaṱululwa, zwino vha nga kona 
u vhona uri nnḓu dze vha vha vha tshi dzula khadzo 
zwenezwo kale dzo vha dzo tou ita hani hafha Great 
Zimbabwe,” ndi musi a tshi ṱalutshedza. Vho dovha 
hafhu vha vhona na tshigwada tsha vhatshini. 

“Havha vhatshini vha khou shuma u vhulunga 
mitshino yavho ya kale!” ho amba mutshimbidzi.

“Hee vhathu!! Ndi zwavhuḓi!” hu humbula Shamiso, 
a tshi khou humbula nga ha nyimbo na mitshino ya 
vhomakhulukuku wawe.

Mafhedziseloni, mutshimbidzi a vha gonyisa thavha 
nga u tou tshimbila. 

“Hafha ndi fhethu ha vhurereli, he vhuṱambo ho 
khetheaho ha vha hu tshi itwa hone,” ndi musi a 
tshi khou vha ṱalutshedza. “Zwiṋoni zwa Thanda zwi 
re muziamu zwo wanala henefha. Kha vha vhone!” 
u amba a tshi khou sumba matombo mahulu a re 
ṱhodzini ya thavha. 

“Hayo matombo mahulu a nga tshiṋoni!”

“Yooo! Ndi zwavhuḓi!” ndi Shamiso a tshi humbula, a 
tshi humbula nga ha musi vhomakhulukuku vha tshi 
rabela vhoṱhe.

Shamiso a ima na khotsi wawe kha lumeme lwa 
thavha, vha tshi khou sedza thavha dala dza u naka 
na damu vhe nga kule. Vho kona u vhona na mashubi 
a matombo o nakisa shango. 

“Hee vhathu! Ndi zwavhuḓi!” ndi Shamiso a tshi amba. 
“Ndi ḓihudza nga mishumo yoṱhe ya vhomakhulukuku 
washu!”

“Na nṋe vho!” ndi khotsi awe, vha tshi khou 
mwemwela.

U vhala ha 1

Shamiso na khotsi awe vho ya ngafhi?
Vho ya Great Zimbabwe.

Shamiso o vhona mini Great Zimbabwe?
•	 O vhona zwiṋoni zwo vhaḓiwaho.
•	 O vhona malungu a musuku na vhurale ha koporo.
•	 O vhona muziamu.
•	 O vhona Great Enclosure.
•	 O vhona luvhondo luhulu lwa matombo.
•	 Na zwiṅwe.

Ni vhona u nga Shamiso o ḓipfha hani nga lwendo lwawe lwa u ya Great 
Zimbabwe?
•	 Ndi vhona u nga ri o ḓiphina nga lwendo lwawe ngauri o amba uri “Yoo! Ndi 

zwavhuḓil!” nga ha zwithu zwoṱhe zwe a vhona zwo fhambanaho. 
•	 Ndi humbula uri o pfha o ṱuṱuwedzwa nga mushumo wa vhomakhulukuku wawe, 

ngauri o vha a tshi dzulela u humbula ngavho. 
•	 Ndi vhona u nga o pfha o takala ngauri o kona u vhona fhethu havhuḓi hune 

vhomakhulukuku wawe vha bva hone. .

U vhala ha 2

Mafhedziseloni a tshiṱori Shamiso na khotsi awe vho pfha mini?
Vho pfha vha tshi ḓihudza nga vhomakhulukuku wavho.

Ndi tshifhio tshivhumbeo tshithihi tsha matombo Afrika tshi re tshihulwane kha 
Great Zimbabwe?
Phiramidi ya Igipita.

Ndi nga mini Shamiso na khotsi awe vho pfha vha tshi ḓihudza?
•	 Ngauri vhomakhulukuku vho ita zwithu zwinzhi zwi mangadzaho.
•	 Ngauri vhomakhulukuku wavho vho vha vhe vhafhaṱi makone.
•	 Ngauri vhomakhulukuku wavho vho vha vhe vhavhambadzi.
•	 Ngauri vhomakhulukuku wavho vho vha tshi kona u ita malungu a u naka.
•	 Ngauri vhomakhulukuku wavho vho vha vhe vhafhaṱi nga matombo.

Thero: Ri fara nyendo

TSHIṰORI TSHA 2

NYENDO DZA 
MASHUDU

Siangane ya  
mafhungo

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshiṱori tshi 
ṱanganyaho tshiṱori tsha ngoho na 
tshiṱori tshi si tsha ngoho. 

•	 Fhethuvhupo ndi Afrika Tshipembe.

•	 Zwi khou itea kha tshifhinga tsha 
musalauno.

•	 Hetshi tshiṱori tshi ḓo thusa vhagudi 
vhavho uri vha gude zwinzhi nga 
fhethu ho fhambanaho u mona na 
ḽifhasini.

•	 Kha tshiṱori itshi, Mashudu u guda nga 
ha ‘The New Seven Wonders of the 
World’ (Maḓembe Maswa a Sumbe a 
Ḽifhasi). Ndi fhethu ha sumbe hu no 
wanala u mona na ḽifhasi he vhathu 
vha hu khetha sa fhethu hu kanukisaho 
na u sa fana na huṅwe kha ḽifhasi 
ḽoṱhe. 

•	 Mutevhe uyu u thusa vhathu u guda na 
u ḓiphiṋa nga afha fhethu hu sa fani 
na huṅwe.

•	 A si uri Mashudu u a hu dalela hafha 
fhethu. U hu ḓivha nge a hu vhala 
buguni – u fana na riṋe musi ro no 
vhala tshiṱori itshi. 

Tshiṱirathedzhi tsha: U wana na u elelwa zwidodombedzwa

•	 Ndi mini: Ndi u ṱoḓa na u elelwa zwidodombedzwa zwa ndeme u fana na 
vhabvumbedzwa, fhethuvhupo, na zwiitei.

•	 Ndi nga mini ri tshi tshi shumisa: U itela u ṱhireka kana u tevhelela zwe zwa itea na u 
pfhesesa tshiṱori khwiṋe.

•	 Zwine tsha thusa ngazwo: Ndi u amba nga ha tshiṱori na u pfhesesa thevhekano ya 
zwiitei.

U shumisa tshiṱirathedzhi itshi:

Siaṱari na 
pharagirafu Vhalani Ambani

19, 1 Ṱhoho i re kha siaṱari ḽa 
u thoma i vhalea nga 
nḓila heyi, ‘The Great 
Wall of China’. Khotsi 
a Mashudu vha vhalela 
nṱha ṱhalutshedzo: “The 
Great Wall of China lwo 
fhaṱiwa miṅwaha ya 
2000 yo fhiraho hu tshi 
tsireledzwa Machaina kha 
maswina. Luvhondo luhulu 
ndi tshone tshifhaṱo tsho 
lapfhesaho tshe tsha 
vhuya tsha fhaṱiwa nga 
vhathu.”

Ḓembe ḽa Ḽifhasi ḽa u thoma ndi 
ḽifhio? Hoo! Ndi guda uri ḽi pfhi ‘The 
Great Wall of China’. 

20, 1 Khotsi a Mashudu vho 
vhalela nṱha ṱhoho i re 
kha siaṱari ḽa vhuvhili, 
“Christ the Redeemer 
Statue, Brazil”. Vha kona 
u vhala zwo ṅwaliwaho 
nga fhasi ha ḽifanyiso 
ḽihulu ḽa tshiṱetshu: “The 
Christ the Redeemer 
Statue, tsho dzula nṱha ha 
thavha ya Corcovado ngei 
Rio de Janeiro, Brazil.”

Ḓembe ḽa Ḽifhasi ḽa Ḽifhasi ḽa vhuvhili 
ḽi wanala ngafhi? Hoo! Ndi guda uri ḽi 
wanala shangoni ḽi no pfhi Brazil. 

Khotsi a Mashudu vho vhuya hayani na bugu i tshi 
bva ḽaiburari i no pfhi ‘The New Seven Wonders of the 
World’ (Maḓembe Maswa a Sumbe a Ḽifhasi).

“A ri na tshelede ya thikithi dza bufho, fhedzi bugu dzi 
nga ri isa huṅwe na huṅwe.” Zwi takalelwa u ambiwa 
nga khotsi awe.

Nga murahu ha tshilalelo Mashudu na khotsi awe vha 
dzula vhoṱhe kha sofa. “Kha ri vhone zwine ra vha 
nazwo hafha,” hu amba khotsi a Mashudu musi vha 
tshi khou vula bugu. 

“Kha ri dzhie tsheo ya uri ndi ḓembe ḽifhio kha a 
sumbe ḽine ra nga takalela u ḽi dalela,” ndi Mashudu a 
tshi amba o nyanyulea.

Ṱhoho i re kha siaṱari ḽa u thoma i vhalea nga nḓila 
heyi, ‘The Great Wall of China’. Khotsi a Mashudu vha 
vhalela nṱha ṱhalutshedzo: “The Great Wall of China 
lwo fhaṱiwa miṅwaha ya 2000 yo fhiraho hu tshi 
tsireledzwa Machaina kha maswina. Luvhondo luhulu 
ndi tshone tshifhaṱo tsho lapfhesaho tshe tsha vhuya 
tsha fhaṱiwa nga vhathu.” 

Mashudu a sedzulusa tshifanyiso tsha luvhondo lwa u 
naka. “Yooo! Ndi humbula uri heḽi ndi ḓembe, ḽine nda 
takalela u ḽi dalela,” ndi Mashudu a no ralo.

Khotsi a Mashudu vho vhalela nṱha ṱhoho i re kha 
siaṱari ḽa vhuvhili, “Christ the Redeemer Statue, 
Brazil”. Vha kona u vhala zwo ṅwaliwaho nga fhasi ha 
ḽifanyiso ḽihulu ḽa tshiṱetshu: “The Christ the Redeemer 
Statue, tsho dzula nṱha ha thavha ya Corcovado 
ngei Rio de Janeiro, Brazil. Tsho lapfha u fhira ḓorobo. 
Vhulapfhu hatsho ndi mithara dza furaru.” 

“Yoo! Ndi humbula uri heḽo ndi ḓembe ḽine nda 
takalela u ḽi dalela.” ndi Mashudu a no ralo.

Khotsi a Mashudu vha vula siaṱari u dzumbulula 
ḓembe ḽa ḽifhasi ḽa vhuraru.

“Hee vhathu!” Mashudu o kanuka, “ndi humbula uri 
heḽo ndi ḓembe ḽine nda takalelesa u ḽi dalela.”

“Hetsho ndi Machu Picchu,” hu amba khotsi awe. “Tshi 
Peru.” Khotsi awe vha kona u vhala ṱhalutshedzo: 
“Machu Picchu ndi ḓorobo ndapfhu ya kale i re 
thavhani dza Andean ngei Peru, Tshipembe ha 
Amerika. Ḓorobo yo fhaṱiwa henefha kha miṅwaha ya 
600 yo fhiraho, nga vhathu vha Inca.”

Mashudu o vhala ṱhoho ya ḓembe ḽa vhuṋa, “Chichen 
Itza, Mexico.”

“Iḽo na ḽone ndi ḽa kale?” ndi Mashudu a tshi vhudzisa.

“Ndi nga mini ni sa vhali uri ni kone u ḓivha?” hu amba 
khotsi awe. 

Mashudu a vhala: “Chichen Itza yo vha i ḓodobo ya 
kale ngei Mayan. Tshiṅwe tsha tshifhaṱo tshe tsha 
vha tshi na bvumo ndi phiramidi ye ya vha i tshi pfhi 
El Caracol. Nga tshifhinga tsha kale ho vha hu tshi 
shumiswa u vhona lutombo vhusiku.” 

“Yoo! Ndi humbula uri heḽo ndi ḓembe ḽine nda 
takalela u ḽi dalela!” Mashudu a ralo.

“Vhonani, hafho ndi holoni ya u Collosseum ngei 
Roma, Italy,” hu amba khotsi a Mashudu. “Yo fhaṱwa 
miṅwaha yo no fhira 2000 yo fhelaho. Yo vha i tshi 
dzula vhathu vha no fhira 50 000 kha maguvhangano 
a vhathu.”

“Zwi khou amba uri vha lwi nga mapfhumo vho vha 
vha tshi lwela henefha!” Mashudu a kanuka. “Ṱhamusi 
ndi ḓembe ḽine nda funesesa u ḽi dalela!”

“Ndi a tshi ḓivha hetsho,” ndi Mashudu musi khotsi 
awe vha tshi khou vula siaṱari. “Hetsho ndi Taj Mahal 
tsha India.” 

Mashudu u humbula musi a tshi vhala nga hatsho 
a tshi khou vhala kha bugu i no amba nga India. A 
amba a ri, “ndi humbula uri khosi khulu vho fhaṱa sa 
vhiḓa ḽa mufumakadzi wavho.”

“Misi yoṱhe ndo vha ndi tshi ṱoḓa u ya Taj Mahal! 
Heḽo ndi ḓembe ḽine nda takalelesa u ḽi dalela!” ndi 
Mashudu a tshi amba.

Tsha u fhedzisela, vho swika kha ḓembe ḽa vhusumbe. 
Khotsi a Mashudu vha vhalela nṱha ṱhoho, “Petra, 
Jordan,” na ṱhalutshedzo: “Petra ndi ḓorobo i no 
funea yo nakisiwaho nga matombo matswuku nga 
lushaka lwa VhaArab vha kale. Ḓorobo yo fhaṱiwa 
sogani. Naho zwo ralo ho vha hu na maitele o no 
konḓa a u kuvhanganya mvula na maḓi a muḓalo u ri 
vhathu vha no dzula afho vha wane  
maḓi tshifhinga tshoṱhe.”

“Yoo! Ṱhamusi ndi ḓembe ḽine 
nda takelelesa u ḽi dalela,” hu 
amba Mashudu.

Khotsi a Mashudu vha vala bugu vha mu ṋekedza 
kubammbiri na penisela.

Khotsi awe vha ri, “ṅwalani fhasi maḓembe ane na 
funa u a dalela nga maanḓa.” Vhuvhili havho vha 
dzhia tshifhinga u ṅwala. Vha a peta vha tshintshana. 

“No luga? 1-2-3... vulani!”

U vhala ha 1

Ṱhoho ya bugu ye khotsi a Mashudu vha vhuya nayo hayani ndi ifhio?
Bugu ya vha i tshi pfhi, ‘The New Seven Wonders of the World’ (Maḓembe Maswa a 
Sumbe a Ḽifhasi).

Ndi ḓembe ḽifhio ḽe Mashudu o vha o no ḽi vhona?
O vha o no vhona Taj Mahal kha bugu nga ha India.

Ndi ḓembe ḽifhio ḽine na nga ḽi ṅwala kha kupiḓa kwa bammbiri? Ndi nga mini?
Ndi nga ṅwala… ngauri…

U vhala ha 2

Ndi nga mini ‘The Great Wall of China.’ lwo fhaṱiwa?
Lwo fhaṱelwa u tsireledza Machina kha maswina.

Ndi nga mini Taj Mahal ho fhaṱiwa?
Ho fhaṱelwa u vha vhiḓa ḽa mufumakadzi wa khosi khulu.

Ndi nga mini khotsi a Mashudu vho vhuya na bugu ya ‘The New Seven Wonders 
of the World’
•	 Uri vha ḓo guda nga fhethu huswa.
•	 Uri vha ḓo guda zwinzhi nga fhethu hu no takadza u mona na ḽifhasi.
•	 Uri vha ḓo kona u guda nga fhethu ha kule, naho vha si na tshelede ya u ya madaloni.
•	 Uri vha dalele fhethu huswa nga zwifanyiso.

Thero: Ri lugisa zwithu 

TSHIṰORI TSHA 3

KIḼASI YO 
TSHINYADZWAHO

Siangane ya  
mafhungo

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshi si tsha ngoho. 

•	 Fhethuvhupo ndi Afrika Tshipembe.

•	 Zwi khou itea kha tshifhinga tsha 
musalauno.

•	 Hetshi tshiṱori tshi ḓo thusa vhagudi 
vhavho uri vha kone u vhona uri vha 
nga kona u lugisa zwithu nga vhone 
vhaṋe – a vho ngo tea u lindela u 
vhudzwa nga muthu muhulwane.

•	 Zwi na ndeme u humbela pfharelo 
arali wo vhaisa muṅwe muthu kana 
wo khakha. Makhadzi Vho Elelwani 
vha humbela kiḽasi ya Mveledzo 
pfharelo ngauri khwairi yavho yo sia 
yo tshinyadza kiḽasi na mishumo ya 
vhana. 

•	 Naho hu si avha vhana vhe vha 
tshinyadza kiḽasi, vho thusa u 
dzudzanya kiḽasi ya dovha ya kuna.

•	 Kha mugudisi: Kha vha elekanye nga u 
ḓihudza ha Mveledzo musi a tshi vhona 
mushumo we a ita wo nembeledzwa 
kha luvhondo. Afha kiḽasini yavho hu 
na fhethu hune vha nga nembeledza 
hone zwe vhagudi vha shuma? 

Tshiṱirathedzhi tsha: U humbulela

•	 Ndi mini: Ndi u bvumba zwithu zwine muṅwali a sa zwi bvisele khagala kana a sa zwi 
ṱalutshedze thwii, nga u shumisa lusevheḓi kha tshiṱori.

•	 Ndi nga mini ri tshi tshi shumisa: U itela u pfhesesa ṱhalutshedzo dzo dziaho na 
milaedza yo dzumbamaho.

•	 Zwine tsha thusa ngazwo: Ndi uri ni kone u dzhia tsheo musi ni tshi khou vhala, na u 
pfhesesa tshiṱori na vhabvumbedzwa khwiṋe. 

U shumisa tshiṱirathedzhi itshi:

Siaṱari na 
pharagirafu Vhalani Ambani

32, 2 “Ee!” ndi Mveledzo o 
takalesa. Vho Raulisa vha 
nambatedza mushumo 
wa Mveledzo vhukati ha 
luvhondo, hune muṅwe 
na muṅwe a ḓo kona u u 
vhona nga Musumbuluwo 
nga matsheloni. (Kha vha 
sumbe tshifanyiso tsha 
musi Mveledzo a tshi khou 
ṅweṅwela.)

Mveledzo u vhonala o lavhelesa zwe 
a ṅwala zwe zwa nambatedzwa kha 
luvhondo. Ndi tou humbulela uri u 
pfha a tshi ḓihudza uri Vho Raulisa 
vha ṱoḓa u u nambatedza kha 
luvhondo uri muṅwe na muṅwe a u 
vhone. 

39, 3 “Ndi khou humbela 
pfharelo kha zwo iteaho 
afha kiḽasini ya vhoinwi,” 
ndi Makhadzi Vho Elelwani 
vha tshi vhudza vhagudi. 
Vha ri, “ndi a zwi ḓivha 
uri miṅwe ya mishumo ya 
vhoinwi yo tshinyadzwa. 
Tshifhinga tshi ḓaho ri 
ḓo vha na vhulondo musi 
ri tshi shumisa kiḽasi 
ya vhoinwi!” vha amba 
ngauralo.

Ndi tou humbulela uri Makhadzi 
Vho Elelwani vha nga vha vho 
vhaiswa nga maanḓa nga zwe zwa 
bvelela afha kiḽasini ya Mveledzo. 
Ndi ngazwo vho fara lwendo vha ḓa 
afha tshikoloni u ḓa u humbela kiḽasi 
pfharelo. 

Nga Ḽavhuṱanu, ḽo vha ḽi ḓuvha ḽa Mveledzo ḽa u 
sumbedza vhaṅwe vhana tshiṱori tshawe.

“Hoyu ndi nṋe, ndi tshi khou thusa mme anga 
ngadeni,” ndi Mveledzo a no amba, a tshi khou sumba 
kha nyolo yawe. A kona u vhala mafhungo awe.

“Mushumo wavhuḓi!” hu amba Vho khotsi Raulisa.

Tsimbi ya lila. Vho Raulisa vha a vhudzisa, “ndi nga 
nambatedza zwe na ṅwala kha luvhondo?”

“Ee!” ndi Mveledzo o takalesa. Vho Raulisa vha 
nambatedza mushumo wa Mveledzo vhukati ha 
luvhondo, hune muṅwe na muṅwe a ḓo kona u vhona 
nga Musumbuluwo nga matsheloni.

Madekwana eneyo, Mveledzo o dzula na mme awe na 
kukaladzi kwawe.

“No ṱwa hani tshikoloni?” hu vhudzisa mme awe.

“Ro ṱwa zwavhuḓi!”  ndi Mveledzo a no ralo. “Ndo 
vhalela kiḽasi tshiṱori tshanga, Vho Raulisa  
vho mbo ḓi tshi nambatedza  
kha luvhondo!”

Mveledzo o humbula nga ha tshiṱori tshawe tshi re 
kha luvhondo mafhelo a vhege yoṱhe. Musumbuluwo 
wo vha u kule khae, musi havha vhaṅwe vhana vha 
tshi ḓo vhona tshiṱori tshawe kha luvhondo.

Fhedzi, musi vhana vha tshi dzhena kiḽasini nga 
Musumbuluwo, ho vha hu tshi vhonala ho vhifha. 
Mveledzo a sedza tshiṱori tshawe kha luvhondo, a 
wana tsho ṱuwa. Vho Raulisa vho ima phanḓa ha 
kiḽasi. Vha vhonala vhe na mafhungo a si avhuḓi. 

“Vhana,” ndi Vho Raulisa vha no ralo, “nga Mugivhela 
khwairi yo shumisa kiḽasi yashu. Zwi khou vhonala 
muṅwe o bvisa mushumo waṋu kha luvhondo vha u 
tshinyekanya. Hezwi zwo ntsinyusa, ndi na vhuṱanzi 
uri na kha vhoiwe zwo ralovho. Ndi khou humbela 
pfharelo!”

Madekwana ayo Mveledzo o dzula na mme awe na 
kukaladzi kwawe.

“Ho vha hu hani tshikoloni?” hu vhudzisa mme awe.

“Ho vha ho vhifha!” hu fhindula Mveledzo. “Tshiṱori 
tshanga a tshi tsheeho kha luvhondo. Vho Raulisa 
vha ri khwairi yo vha i kiḽasini yashu nga Mugivhela. 
Muṅwe o dzhia mishumo yashu ya u naka a i 
tshinyekanya.” 

“Makhadzi Vho Elelwani vha tshimbidza khwairi,” hu 
amba mme awe. “Ndi ḓo vha founela ro  
no ḽa tshilalelo.”

Vho no fhedza u lalela, mme a Mveledzo vha founela 
makhadzi Vho Elelwani.

“Khwairi yo vha i kiḽasini ya Mveledzo nga Mugivhela, 
muṅwe o bvisa zwoṱhe zwe zwa vha zwi kha 
dzimbondo.” 

Mveledzo u khou pfha mme awe vha tshi khou amba. 
“Mveledzo o sinyuwa nga maanḓa. O ṅwala tshiṱori 
tsho tshinyadzwaho!”

Mme awe vha thetshelesa makhadzi Vho Elelwani 
lwa tshifhinganyana. Vha kona uri, “ndo livhuwa,” vha 
khaula luṱingo.

37



Nga tsha matshelo nga matshelonitsheloni, Mveledzo 
u vhona makhadzi Vho Elelwani. Vha mu imisela 
tshanḓa. 

“Ndi mini makhadzi Vho Elelwani vha tshikoloni?” Zwo 
mu mangadza. 

Tsimbi ya lila, Mveledzo a ya kiḽasini.

Vho Raulisa vho ima phanḓa ha kiḽasi vhe na 
makhadzi Vho Elelwani. 

“Havha ndi Vho Mme Sigama vha no bva kha khwairi,” 
ndi Vho Raulisa vha no ralo. “Vha khou ṱoḓa u amba 
na vhoinwi noṱhe.”

“Ndi khou humbela pfharelo kha zwo iteaho kha 
kiḽasi ya vhoinwi,” ndi makhadzi Vho Elelwani vha tshi 
vhudza vhagudi. Vha ri, “Ndi a zwi ḓivha uri miṅwe ya 
mishumo ya vhoinwi yo tshinyadzwa. Tshifhinga tshi 
ḓaho ri ḓo vha na vhulondo musi ri tshi shumisa kiḽasi 
ya vhoinwi!” vha amba ngauralo. 

Nga murahu ha musi makhadzi Vho Elelwani vho 
ṱuwa, Vho Raulisa vha fha mugudi muṅwe na muṅwe 
tshipiḓa tsha bammbiri.

“Zwino ngauri ri vho zwi ḓivha uri mishumo yashu i 
nga si tshinyiwe. Kha ri dovhe ri ite uri kiḽasi yashu i 
nake,” ndi musi vha tshi amba. 

Vha amba ngauralo!

40



U vhala ha 1

Ndi ḓuvha ḽifhio ḽe Mveledzo a vhalela nṱha tshiṱori tshawe kha kiḽasi?
Nga Ḽavhuṱanu.

Khwairi yo vha kiḽasini nga ḓuvha ḽifhio? 
Nga Mugivhela.

Ndi nga ḓuvha ḽifhio he Mveledzo a vhona tshiṱori tshawe tshi siho?
Nga Musumbuluwo.

Ndi nga mini Mveledzo o vha na ḓuvha ḽi si ḽavhuḓi tshikoloni nga Musumbuluwo?
•	 Ngauri o vha a tshi vhona u nga tshiṱori tshawe tshi ḓo vha kha luvhondo, fhedzi tsha 

kherulwa.
•	 Ngauri o vha o fhedza mafhelo a vhege yoṱhe o takalela uri vhaṅwe vhana vha ḓo 

vhona tshiṱori tshawe kha luvhondo fhedzi nga murahu tshiṱori tshawe tsho mbo ḓi 
kwatulwa kha luvhondo lwe tshi si tsha vhonwaz nga muthu.

•	 Ngauri o pfha o ṱungufhala vhukuma uri tshiṱori tshawe tsho kwatulwa kha luvhondo.
•	 Ngauri o pfha o ṱungufhala uri Vho Raulisa vho sinyuswa nga u tshinyadzwa ha kiḽasi.

U vhala ha 2

Ndi nga mini Mveledzo o vha o takalelesa u ya tshikoloni nga Musumbuluwo?
Ngauri o vha o takalelesa uri vhaṅwe vhana vha vhone tshiṱori tshawe tshi kha luvhondo.

Mme a Mveledzo vho founela nnyi nga luṱingo.
Vho founela makhadzi Vho Elelwani.

Ndi nga mini mme a Mveledzo vho founela Makhadzi Vho Elelwani?
•	 Ngauri Makhadzi Vho Elelwani ndi vhone vhane vha langa khwairi, ngauralo vha tea u 

dzhia vhuḓifhinduleli ha uri a vho ngo ṱhogomela kiḽasirumuni ya Mveledzo

Ndi nga mini makhadzi Vho Elelwani vho ḓa tshikoloni?
•	 Vho vha vho ḓa u humbel a pfharelo kha zwiṱori zwo tshinyadziwaho.
•	 Vho ḓa ngauri mme a Mveledzo vho vha founela vha vha vhudza nga zwo bvelelaho 

kha kiḽasi ya Mveledzo.
•	 Vho ḓa ngauri vha tshimbidza khwairi, khwairi yo shumisa kiḽasi.
•	 Vho vha vho ḓa u vhudz a Vho Raulisa na kiḽasi yavho uri kiḽasi yavho a i tsha ḓo 

dovha ya tshinyadziwa.

Thero: Ri lugisa zwithu 

TSHIṰORI TSHA 4

MARI COPENY: 
SOLE ḼA MAḒI

Siangane ya  
mafhungo

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshiṱori tshi 
ṱanganyaho tshiṱori tsha ngoho na 
tshiṱori tshi si tsha ngoho. 

•	 Fhethuvhupo ndi Flint, Michigan, 
Amerika. 

•	 Zwi khou itea kha tshifhinga tshi 
si tsha kalekale – musi Vho Barack 
Obama vha tshee Muphresidennde wa 
Amerika (u thoma nga 2008 u swika 
nga 2016).

•	 Hetshi tshiṱori tshi ḓo thusa vhagudi 
vhavho uri vha ḓivhe zwinzhi nga ha 
musidzanyana a no pfhi Mari Copeny, 
we a shuma zwihulu uri a lugise zwo 
tshinyalaho tshitshavhani tsha hawe. 

•	 Ḓoroboni ya Flint, mulimo (phoizini) 
u no pfhi mutobvu (ḽede) wo dzhena 
maḓini a re dzibommbini. Aya maḓi o 
lwadza vhathu vhanzhi vha Flint vho 
lwadzwa.

•	 Mari Copeny o vha e musidzana a si 
na nyofho wa afha Flint. O ṅwalela 
vharangaphanḓa maṅwalo a tshi 
humbela thuso, a ita na u ṱalutshedza 
vhoramafhungo thaidzo iyi. 

•	 Nge Mari a si fhumule u amba nga iyi 
thaidzo ya maḓi, ho swika he vhathu 
vhanzhi vha vho i ḓivha, ḓorobo ya 
wana thuso nnzhi. 

Tshiṱirathedzhi tsha: U vhudzisa mbudziso / U ḓivhudzisa

•	 Ndi mini: U elekanya na u vhudzisa mbudziso nga ha tshiṱori musi ri tshi khou vhala.

•	 Ndi nga mini ri tshi tshi shumisa: U itela uri ni dzule ni na dzangalelo na u wana 
zwinzhi nga ha tshiṱori musi ni tshi khou vhala.

•	 Zwine tsha thusa ngazwo: Ndi u ita uri ni dzule ni tshi ḓidzhenisa kana u dzhenelela 
kha mafhungo na u ni thusa u pfhesesa tshiṱori khwiṋe. Zwi thusa kha u bvumba 
zwine zwa ḓo itea kha tshiṱori.

U shumisa tshiṱirathedzhi itshi:

Siaṱari na 
pharagirafu Vhalani Ambani

46,1 Musi Mari e na miṅwaha 
ya malo, ho thoma u 
pfhala mafhungo a tshiwo 
tsha maḓi afha hune Mari 
a dzula hone. Khemikhaḽa 
yo no pfhi mutobvu (ḽede) 
i khou tshikhafhadza 
maḓi. Vhana vhanzhi vha 
Flint vho lwala zwo bva 
kha u wesa maḓi a hei 
khemikhaḽa ya khombo.

Heyi thaidzo i vhonala i khulwane! 
Ndi a ḓivhudzisa arali hu na zwine 
Mari a nga ita. 

48, 1 Mari a dzhia tsheo ya u 
ṅwalela Muphresidennde 
Vho Barack Obama 
nga ha maḓi a re na 
mulimo a Flint. Kha 
vhurifhi hawe, o ramba 
Muphresidennde uri vha 
ḓe kha tshitshavhani tsha 
hawe uri vha ḓo kona u 
pfhesesa khwiṋe hetshi 
tshiwo tsha maḓi

Ndi a ḓivhudzisa uri vhurifhi he Mari 
a ṅwalela Muphresidennde hu ḓo 
thusa naa u tandulula thaidzo i re 
tshitshavhani tsha hawe?

Mari Copeny ndi mulwela mbofholowo muṱuku wa 
Amerika we a lwela maḓi o kunaho ḓoroboni ya hawe 
Flint, Michigan.

Musi Mari e na miṅwaha ya malo, ho thoma u pfhala 
mafhungo a tshiwo tsha maḓi afha hune Mari a dzula 
hone. Khemikhaḽa yo no pfhi mutobvu (ḽede) i khou 
tshikhafhadza maḓi. Vhana vhanzhi vha Flint vho 
lwala zwo bva kha u nwesa maḓi a hei khemikhaḽa 
ya khombo. Vhathu ngei muvhunduni wa Mari vho 
sinyuwa nga maanḓa uri maḓi a khou vha vhulaya.

Mari na vhana vha hawe vho vha vha tshi dzulela u 
nwa maḓi a bommbini vha si na mbilaelo. Fhedzi nga u 
ṱavhanya vha tea u ima u nwa maḓi avho. Madzuloni 
a hezwo vho salelwa nga u nwa maḓi a no bva kha 
maboḓelo a puḽasiṱiki.

47



Mari a dzhia tsheo ya u ṅwalela Muphresidennde Vho 
Barack Obama nga ha maḓi a re na mulimo a Flint. 
Kha vhurifhi hawe, o ramba Muphresidennde uri vha 
ḓe kha tshitshavha tsha hawe uri vha ḓo kona u 
pfhesesa khwiṋe hetshi tshiwo tsha maḓi. A humbela 
mme awe uri vha rumele vhurifhi. 

“Ni a zwi ḓivha naa uri Muphresidennde vha 
wana maḓana a marifhi nga ḓuvha? Zwi nga 
konadzea uri haṋu vha si vhu vhone?” ndi 
mme awe vha tshi mu kaidza. Fhedzi Mari a 
vha humbela u vhu rumela naho zwo ralo. A 
ṱalutshedza uri “vha tea u ḓivha nga nḓila i 
si yavhuḓi ine vha khou farwa ngayo. Ri khou 
fa nahone hu si na muthu a no khou ṱoḓa u 
lugisa – nga mulandu wa uri muvhundu wa 
hashu ndi wa zwishai.” 

Nga murahu ha ṅwedzi, luṱingo lwa mme a Mari lwa 
lila. Nomboro yo vha i sa ḓivhei. Musi mme a Mari vha 
tshi fhindula, ho vha hu muṅwe wa tshiṱafu u bva 
Nḓuni Tshena. 

“Muphresidennde Vho Obama vho vhala vhurifhi ha 
Mari. Vha khou takalela u ṱanganedza thambo yawe 
ya u ḓa Flint,” ho amba muraḓo wa tshiṱafu.

Musi Mari a tshi swika hayani a tshi bva tshikoloni, 
mme awe vha mwemwela vha mu vhudza uri a dzule 
fhasi.

Vho mu vhudza vha ri, “ndi na maṅwe mafhungo 
aṋu mahulu! Muphresidennde Vho Obama vho vhala 
vhurifhi haṋu vha khou ḓa Flint u ṱangana na inwi.” 

Mari a mwemwela. “Muphresidennde zwino vha ḓo 
ṱoḓa u vhona uri a zwo ngo luga hani kha vhathu vha 
muvhundu wa hashu vha tshi fa nga maḓi avho” ndi 
Mari a no ralo.

Tshifhinga tsha madalo a Muphresidennde 
Vho Obama ngei Flint, vho dzula fhasi na Mari. 
Muphresidennde vha ri, “marifhi a no bva kha vhana 
u nga inwi ndi one a no mpha fulufhelo nga ha 
vhumatshelo.”

Madalo a Muphresidennde o thusa uri vha vhone 
nḓila ye muvhundu wa Flint wa tsikea ngaho nga 
maḓi a re na mulimo wa u vhulaya. Murahu ha hezwo, 
Muphresidennde vho bula nyimele ya shishi. Vho 
themendela tshelede ine ya ḓo ṱoḓea u lugisa phaiphi 
dza maḓi.

Musi vhathu vha Flint vha tshe vho lindela dziphaiphi 
dza maḓi dzi tshi lugiswa. Mari o thusa kha u vha na 
vhuṱanzi uri vha wane maḓi a u nwa o kunaho. Tsha 
u thoma, Mari o kuvhanganya tshelede uri a rengele 
vhathu vha shayaho maḓi a maboḓeloni. 

Fhedzi ḽiṅwe ḓuvha nga matsheloni, musi a tshi sedza 
kha bini ḽa mashika a vhona ḽo ḓala nga maboḓelo 
a mapuḽasiṱiki. O humbula nga ha mapuḽasiṱiki oṱhe 
a tshi khou tshikhafhadza ḽifhasi. U bva ḽeḽo ḓuvha o 
dzhia tsheo ya u ya u wana thandululo i re khwiṋe kha 
mupo. O thoma u kuvhanganya tshelede ya u renga 
sefo ya maḓi.

Mari ha ngo litsha nndwa yawe naho thaidzo ya 
muvhunduni wa hawe yo no tanduluwa. O isa phanḓa 
na u lwela uri ṅwana muṅwe na muṅwe wa United 
States a wane maḓi o kunaho - zwi sa sedziuri                                                                                 
muvhundu wavho u na vhusiwana vhungafhani.

U vhala ha 1

Muvhundu une Mari a dzula khawo u pfhi mini?
Muvhundu wa hawe u pfhi Flint, Michigan ngei United States.

Thaidzo yo vha i ifhio muvhunduni wa ha Mari?
Thaidzo yo vha i ya uri ho vha hu na khombo ya maḓi/ vhathu vha tshi ḓo fa/ ho vha hu 
na khemikhaḽa khao.

Ndi nga mini Mari o ṅwalela Muphresidennde Vho Barack Obama vhurifhi?
•	 Ngauri o vha a tshi khou ṱoḓa u thusa muvhundu wa hawe.
•	 Ngauri yo vha i thaidzo khulwane i ṱoḓaho thandululo nahone o vha a tshi ḓivha uri u 

khou ṱoḓa thuso.
•	 Ngauri o vha a tshi khou ṱoḓa uri Muphesidennde vha pfhesese thaidzo i re Flint.
•	 Ngauri o zwi ḓivha uri Muphuresidennde vha na maanḓa a u thusa kha hei thaidzo 

khulu.

U vhala ha 2

Mari o thusa nga u ita’ni muvhunduni wa hawe?
•	 O ṅwalela Muphresidennde vhurifhi.
•	 O kuvhanganya tshelede ya maḓi a maboḓeloni. 

Ni vhona u nga ni nga ita mini arali maḓi a vhuponi ha haṋu a songo tsireledzea 
u a nwa?
Ndi vhona u nga ndi nga... 

Ni humbula uri ndi nga mini Muphresidennde Vho Obama vho ri vhana vha no 
nga Mari vha vha ṋea fulufhelo ḽa tshifhinga tshiḓaho? 
•	 Ngauri o ḓifha tshifhinga tsha u ṅwala vhurifhi.
•	 Ngauri o vha muthu muṱuku wa u vha na ndavha nga ha u ḓisa tshanduko kha 

muvhundu woṱhe.
•	 Ngauri o shuma o shuma u ita uri zwithu kha muvhundu wa hawe zwi vhe khwiṋe.
•	 Ngauri na musi e ṅwana, u vho shuma kha u khwiṋisa muvhundu wa hawe.

Thero: Ri lingedza u fulufhedzea

TSHIṰORI TSHA 5

BENGELE ḼA 
LUTOMBO

Siangane ya  
mafhungo

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshi si tsha ngoho. 

•	 Fhethuvhupo ndi Afrika 
Tshipembe.

•	 Zwi khou itea kha tshifhinga tsha 
musalauno.

•	 Hetshi tshiṱori tshi ḓo thusa 
vhagudi vhavho u elekanya nga 
zwa u fulufhedzea.

•	 Tshiṱori itshi tshi kwama zwa matshilisano 
na vhuḓipfhi. Zwiṱori zwa matshili na 
vhuḓipfhi zwi ṅwalelwa u funza vhana nga 
ha vhuḓipfhi, vhushaka na vhuḓifari. Zwiṱori 
izwi zwi alusa zwikili zwi no fana na u pfhela 
vhaṅwe vhuṱungu, u kona u langa vhuḓipfhi, 
u fulufhedzea, u tandulula thaidzo khathihi 
na u tshilisana na vhaṅwe. Ndivho ndi u 
thusa vhana u kona u ṱalukanya vhuḓipfhi, u 
ḓiḓowedza u fhindula nga ngona, na u fhaṱa 
zwikili zwivhuya zwa matshilisano.

•	 Kha tshiṱori itshi, vhagudi vha nga elekanya 
nga mihumbulo (khontsephuti) hedzi:
•	 U pfhela vhaṅwe vhuṱungu: U pfhesesa uri 

khonani yau i ḓipfha hani musi yo xedza 
tshiṅwe tshithu.

•	 U sa dzhia sia: Ndi zwifhio zwi sa dzhii 
sia zwine na nga ita musi tshithu tshi si 
tshaṋu.

•	 Mveledzi na mveledzwa dza muteo: U 
dzhia bengele ḽi si ḽau zwi nga ṱungufhadza 
muṅwe muthu (muṋe waḽo).

Tshiṱirathedzhi tsha: U humbulela

•	 Ndi mini: Ndi u bvumba zwithu zwine muṅwali a sa zwi bvisele khagala kana a sa zwi 
ṱalutshedze thwii, nga u shumisa lusevheḓi kha tshiṱori.

•	 Ndi nga mini ri tshi tshi shumisa: U itela u pfhesesa ṱhalutshedzo dzo dziaho na 
milaedza yo dzumbamaho.

•	 Zwine tsha thusa ngazwo: Ndi uri ni kone u dzhia tsheo musi ni tshi khou vhala, na u 
pfhesesa tshiṱori na vhabvumbedzwa khwiṋe. 

U shumisa tshiṱirathedzhi itshi:

Siaṱari na 
pharagirafu Vhalani Ambani

66, 1 Musi Andani a tshi 
swika hayani a tshi bva 
tshikoloni, a bvisa ḽiḽa 
bengele a ḽi ambara. A ḽi 
sedza nga dakalo izwi ḽi 
kha tshanḓa tshawe. A 
ḓisedza kha tshivhoni. 

Bengele ḽi tou 
vhengevhenge! Ha athu 
vhuya a vha na tshiṅwe 
tshithu tsho nakaho 
ngaurali. Fhedzi Andani 
a elelwa zwa tshifhaṱuwo 
tsho ṱungufhalaho 
tsha Geeta tshe a tshi 
vhona nga tshifhinga 
tsha tshiswiṱulo. A 
bvula bengele a ḽi vhea 
tshikwamani.

Ndi a humbulela uri Andani u ḓo 
dzhia bengele ḽa vha ḽawe ngauri 
ḽo naka nga maanḓa. Ha nga ḓo 
takadzwa nga u ḽi ambara ngauri 
u khou elelwa zwa u ṱungufhala ha 
khonani yawe. 

Ndi tou humbulela uri Andani u ḓo 
humisela bengele ha Geeta, ngauri 
o fhedza u ḽi dzhenisa tshikwamani 
tshawe. 

Andani o vha a tshi khou gidima a tshi bva hayani ha 
khonani yawe Sundani. O vha e tsini na hayani musi 
tshiṅwe tshithu tshi tshi kokodza maṱo awe. Tshiṅwe 
tshithu tsha u penya tsha lutombo. 

A gwadama fhasi a doba bengele ḽa u naka, ḽo no 
penya ḽa lutombo. Andani a ḽi doba a isa phanḓa na 
u gidima. Ḓuvha ḽo vha ḽi tshi vho kovhela, o vha o 
fulufhedzisa mme awe uri u ḓo vhuya hayani ḽi sa athu 
swifhala.

Musi a tshi swika hayani, a dzungudza bengele 
muyani.

U a vha vhudza a ri, “kha vha vhone tshe nda doba.” 

O ḽi ambara tshanḓani a ḽi takalela. Ḽo vha ḽi tshi 
tou vha ḽa muelo wawe! “No ḽi doba ngafhi, Andani?” 
hu vhudzisa mme awe. “Muṅwe a nga vha o ḽi xedza 
zwavhukuma!”

“Ee! Ndo ḽi doba badani, sa zwenezwo zwino ndi 
ḽanga!” ndi Andani a no amba, a tshi khou ḓisedza kha 
tshivhoni.

Nga matsheloni, Andani o bvela nnḓa. A imisela 
tshanḓa tshawe nṱha uri tshedza tshi vhonetshele 
kha bengele ḽawe ḽiswa ḽa lutombo. A ḽi ṱalela ḽi tshi 
khou penyapenya. Ha athu vhuya a vha na tshiṅwe 
tshithu tsho nakaho.

A mbo ḓi vhona muhura wawe, Geeta, a tshi khou 
kokovha nḓilani i re phanḓa ha nnḓu dza hawe.

“Ni khou ita mini?” Andani a tshi vhudzisa. 

“Ndi khou ṱoḓa bengele ḽanga. Ndi vhona u nga ḽo 
wa ndi tshi khou tamba mulovha,” ndi Geeta a no 
amba, a tshi vhonala o dinalea. “Ndi bengele ḽine nda 
ḽi funesa.”

“Hoo!” hu amba Andani. Andani o vha a tshi khou 
mangala arali ḽi ḽeneḽi bengele ḽe a ḽi doba. A kokodzela 
fhasi tshanḓa tsha dzhesi yawe.

A amba a ri, “ndi a fulufhela uri ni ḓo ḽi wana!” A 
humela hayani nga u gidima.

Musi Andani o dzhena nga ngomu, a takalela bengele 
ḽi tshanḓani tshawe. A ḓisedza kha tshivhoni. Bengele 
ḽo vha ḽi tshi khou penya ḽo naka. Ho ngo kona u 
lindela u ri a sumbedze khonani dzawe tshikoloni 
ḓuvha ḽi tevhelaho. Fhedzi a humbula nga ha Geeta. 

“Hu nga itea mini Geeta a tshi vhona bengele 
ḽanga ḽiswa, ḽa vha ḽi ḽone ḽe a ḽi xedza?” Andani u a 
ḓivhudzisa. A bvula bengele a ḽi dzumba.

64



Ḓuvha ḽi tevhelaho nga bureiki Andani a dzula na 
Geeta na Sundani. 

“Ndo xedza bengele ḽanga ḽine nda ḽi funesa mafheloni 
a vhege. Ḽo vha ḽi ḽa lutombo ḽi tshi penya,” ndi Geeta 
a no ralo. 

Andani a humbula nga ha bengele ḽa u penya ḽa 
lutombo ḽi re nga ngomu ha ḓirowara yawe.  Zwino o 
no vha na vhuṱanzi uri ndi ḽa Geeta.

“Fhedzi ndo tou ḽi doba. Ndi ḽanga!” ndi Andani a tshi 
humbula. Ho ngo amba tshithu.

Musi Andani a tshi swika hayani a tshi bva tshikoloni, 
a bvisa ḽiḽa bengele a ḽi ambara. A ḽi sedza nga dakalo 
izwi ḽi kha tshanḓa tshawe. A ḓisedza kha tshivhoni. 

Bengele ḽi tou vhengevhenge! Ha athu vhuya a vha 
na tshiṅwe tshithu tsho nakaho ngaurali. Fhedzi 
Andani a elelwa zwa tshifhaṱuwo tsho ṱungufhalaho 
tsha Geeta tshe a tshi vhona nga tshifhinga tsha 
tshiswiṱulo. A bvula bengele a ḽi vhea tshikwamani.

Andani a ya ha Kapoor kha vhahura a swika a 
khokhonya vothini. Musi Geeta a tshi fhindula, a 
dzungudza bengele muyani.

“Sedzani tshe nda doba!” u a amba.

Tshifhaṱuwo tsha Geeta tsha tsha. Andani o pfha 
na ene o takala sa Geeta a tshi mu thusa u ambara 
bengele ḽa lutombo ḽa u naka kha tshanḓa tshawe.

“Ndo livhuwa Andani,” ndi Geeta a no ralo. “No 
nnyitela ḓuvha!”

68



U vhala ha 1

Andani o doba mini?
O doba bengele ḽa u penya ḽa lutombo.

Andani o doba bengele ngafhi?
O ḽi doba kuḓilani.

Ndi nga mini Geeta o vha a tshi khou kokovha kuḓilani vhukati ha nnḓu dza 
hawe?
Ngauri o xedza bengele ḽawe. O vha a tshi khou sedza bengele ḽawe.

Ndi nga mini Andani a songo ambara bengele a tshi ya tshikoloni?
•	 Ngauri o vha na vhuṱanzi uri bengele zwavhukuma ndi ḽa Geeta.
•	 Ngauri o vha a sa ṱoḓi Geeta a tshi vhona bengele.
•	 Ngauri o vha a tshi khou ṱoḓa u dzula na bengele.

U vhala ha 2

Ndi nga mini Andani o kokodzela fhasi tshanḓa tsha dzhesi yawe?
U dzumba bengele ḽe a ḽi doba o ḽi ambara?

Ndi mini tsho itaho uri Geeta a vhe na ḓuvha ḽi takadzaho?
U wana bengele ḽawe murahu.

Andani o zwi ḓivha hani uri bengele ndi ḽa Geeta?
•	 Ngauri o vhona Sundani a tshi khou ṱoḓa bengele ḽawe.
•	 Ngauri Sundani o mu vhudza uri o xelelwa nga bengele ḽawe ḽa lutombo ḽi no penya.

Ndi nga mini Andani o dzhia tsheo ya u humisela bengele kha Geeta?
•	 Ngauri o zwi ḓivha uri bengele ndi ḽa khonani yawe Geeta.
•	 Ngauri o zwi ḓivha uri u ḓo tou kona fhedzi u ambara bengele to dzumbama.
•	 Ngauri o zwi ḓivha uri zwi ḓo takadza khonani yawe u wana bengele ḽawe murahu.
•	 Ngauri ndi zwithu zwo teaho u itiwa.

Thero: Ri lingedza u fulufhedzea

TSHIṰORI TSHA 6
MULISA WE A 
VHIDZELELA A RI ‘NDAU’

Siangane ya  
mafhungo

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshi si tsha 
ngoho. 

•	 Fhethuvhupo ndi Botswana.

•	 Zwi khou itea kha tshifhinga 
tsha musalauno.

•	 Hetshi tshiṱori tshi ḓo thusa 
vhagudi vhavho uri vha elekanye 
nga uri u fulufhedzea zwi amba 
mini – na uri mbuelo dza u 
zwifha ndi afhio.

•	 Hetshi tshiṱori ndi lungano, ndi lungano lu si 
lwa ngoho lune lwa vha na pfhunzo i re khagala 
siani ḽa mikhwa. Pfhunzo i re kha tshiṱori itshi 
ndi ya uri mazwifhi a na mbuelo dzao.

•	 Itshi tshiṱori tshi nga thusa vhagudi u elekanya 
nga ha mveledzi/tshibveledzi na mveledzwa/
tshibveledzwa. Sa tsumbo: Arali ni tshi zwifhesa 
(mveledzi), vhathu vha nga fhedza vha si tsha 
tenda zwine na amba naho ni khakhathini 
(mveledzwa).  

•	 Hetshi tshiṱori tshi nga thusa vhagudi vhavho u 
elekanya nga masia o fhambanaho a vhutshilo. 
Sa tsumbo: Ndi nga mini mulisa a re tshiṱorini 
itshi a tshi vhidzelela a ri ‘ndau’? (Ha na muthu 
wa u ṱwa nae, u khou pfha vhumvumvu/
vhuludu, kana u na nyofho?) Magumoni, ndi nga 
mini vhathu vha muvhundu wa hawe vha songo 
tsha mu phalala? (Vha vho vhona u nga u khou 
zwifha kana ha fulufhedzei?)

Tshiṱirathedzhi tsha: U humbulela

•	 Ndi mini: Ndi u bvumba zwithu zwine muṅwali a sa zwi bvisele khagala kana a sa zwi 
ṱalutshedze thwii, nga u shumisa lusevheḓi kha tshiṱori.

•	 Ndi nga mini ri tshi tshi shumisa: U itela u pfhesesa ṱhalutshedzo dzo dziaho na 
milaedza yo dzumbamaho.

•	 Zwine tsha thusa ngazwo: Ndi uri ni kone u dzhia tsheo musi ni tshi khou vhala, na u 
pfhesesa tshiṱori na vhabvumbedzwa khwiṋe. 

U shumisa tshiṱirathedzhi itshi:

Siaṱari na 
pharagirafu Vhalani Ambani

75, 1 A ḓivhudzisa, hu nga itea 
mini arali iṅwe ya dzindau 
ya ḓa u phonda iṅwe 
ya kholomo dzawe dza 
ndeme. 

A ṱavha mukosi a ri, 
“Ndau! Ndau! Hu na ndau 
i no khou pandamedza 
kholomo dzanga!”

Ndi tou humbulela uri Mulisa o vha 
a tshi pfha e na nyofho dza zwine 
zwa nga bvelela arali ndau i tshi nga 
tshoṱela kholomo dzawe. Ndi tou 
humbulela uri u tama u ḓivha uri 
vhathu vha nga ḓa vha mu phalala 
naa. 

80, 1 Fhedzi tshino tshifhinga 
a hu na o ḓaho a tshi 
gidima. Vhadzulapo vho 
humbula uri Mulisa u khou 
dovha u lingedza u vha ita 
matsilu.

Ndi tou humbulela uri musi 
vhadzulapo vha tshi bva Mulisa a 
tshi huwelela, vho zwi nyadza vha si 
zwi londe! 

Matsheloni maṅwe na maṅwe nga maḓautsha, 
Mulisa u anzela u bva a tshi yo ṱoḓela kholomo dzawe 
hatsi vhudala hune dza ḓo fula hone. Ḓuvha ḽoṱhe, u 
takalela u lisa kholomo dzawe u itela u dzi tsireledza 
kha khombo iṅwe na iṅwe.

Ḽiṅwe ḓuvha nga madekwana, musi Mulisa e tsini na 
hayani, a fhira vhathu vha muvhundu wonoyo vho ita 
danga, vho dzula nnḓa vha tshi khou amba nga ha 
mafhungo a ḓuvha.

“Ndo pfha uri iṅwe ndau yo tshoṱa ngei 
vhugalaphukha ya zhota tshiṋamana!” muṅwe wa 
vhadzulapo a ṱavha mukosi. 

“Ndo vhala nga ha rasaintsi we a vha a tshi ṱoḓa ri 
tshi pennda maṱo a kholomo nga murahu u lingedza 
u dzi tsireledza kha u pondwa nga ndau!” muṅwe wa 
vhadzulapo a sea. 

“Ri nga ita mini arali ḽiṅwe ḓuvha ndau ya ḓa ya  
zhota kholomo dza muvhundu wa hashu?”  
muṅwe wa vhadzulapo a  
tshi khou humbula  
nga hazwo.

74



Nga tsha matshelo Mulisa a khada kholomo 
dzawe nga tsini na luhura lwa Vhugalaphukha ha 
Makgadikgadi Pans. A vhona ṱhuḓwa i tshi khou 
fula kha muri mulapfhu. A ḓivhudzisa, hu nga itea 
mini arali iṅwe ya dzindau ya ḓa u phonda iṅwe ya 
kholomo dzawe dza ndeme.

A ṱavha mukosi a ri, “Ndau! Ndau! Hu na ndau i no 
khou pandamedza kholomo dzanga!”

Vhadzulapo vho ḓa vha tshi tou gidima u thusa 
mutukana u shushedza ndau. Fhedzi musi vha tshi 
swika tsini na lumeme lwa vhugalaphukha, a vho ngo 
wana ndau, hu si na na tshiga tsha u sumbedza u 
pandamedza. Mulisa ho ngo kona u konḓelela a mbo ḓi 
ḓisetshela a tshi vhona zwifhaṱuwo zwo hanganeaho.

“Ni songo ṱavha mukosi na ri ‘ndau’ musi i siho, 
Mulisa!” vhadzulapo vho gungula, musi vha tshi khou 
balangana.

Masiari a tevhelaho, Mulisa o vha e na vhuludu o dzula 
fhasi ha muumo muhulu a tshi khou vhona kholomo 
dzawe dzi tshi khou fula. A ḓisetshela a tshi humbula 
zwifhaṱuwo zwa vhadzulapo zwo hanganeaho musi 
vho vhona uri vho tou fhuriwa. A dzhia tsheo ya 
uri zwi nga takadza arali vha nga dovha vha itwa 
zwiḓahela.

A femela ngomu a kona u ṱavha mukosi a ri, “Ndau! 
Ndau! Hu na ndau i no khou  
pandamedza kholomo  
dzanga!”

Vhadzulapo vho ḓa vha tshi gidima u thusa mutukana 
u pandela ndau. Fhedzi musi vha tshi swika murini 
wa muumo, vha dovha vha wana hu si na ndau, hu 
si na na tshiga tsha u sumbedzisa uri ho vha na u 
pandamedzana. Mulisa o setshela nṱha nga hetshi 
tshifhinga a tshi vhona zwifhaṱuwo zwo sinyuwaho.

“Ni songo ṱavha mukosi 
na ri ‘ndau’ musi hu si 
na nḓau!” ndi muṅwe wa 
vhadzulapo o mu halifhela. 

“Ndi u sa vha na mikhwa 
na u sa ṱhompha musi ni 
tshi ri fhura!”

Ḓuvha ḽi tevhelaho, Mulisa a isa kholomo dzawe u nwa 
maḓi mulamboni. O dzula a tshi khou humbula nga ha 
miswaswo ye a fhura vha uḽa muṅwe muvhundu. 

Nga u ṱavhanya, tshiṅwe tshithu tsho vha tshi siho 
ngonani. A ofhiswa nga musi kholomo dzawe dzi tshi 
khou ṱavha mikosi. Ḓilogo dzadzo dzi tshi khou lila 

dzi tshi tou lwedzana musi dzi tshi khou 
gidimela hangei na hangei. Ndau ya  

mbo ḓi fhufhela nnḓa i tshi bva 
ḓakani yo livha kha tshiṋamana. 
Mulisa ha ngo tenda zwine maṱo 

awe a khou vhona. 

“Ndau! Ndau! Ndau i khou gidemedza 
kholomo dzanga!” Mulisa o 
ṱavha mukosi nga u pfha 
vhuṱungu.

Fhedzi tshino tshifhinga a hu na o ḓaho a tshi gidima. 
Vhadzulapo vho humbula uri Mulisa u khou dovha u 
lingedza u vha ita matsilu.

Musi ḓuvha ḽo kovhela, vhadzulapo vho mangala uri 
ndi nga mini Mulisa a songo vhuya hayani. Vho ṱoḓa 
vho ṱoḓa, u swika vha tshi mu wana a tshi khou lila a 
khou ofhesa a sa ṱoḓi na u dzinginyea. Ndau yo vha 
yo dzula nṱha ha tshiṋamana, tshifhaṱuwo tsho ḓala 
nga malofha.

“Zwavhukuma ho vha hu na ndau hafha! Zwifuwo 
zwanga zwo balangana!  
Ndo ṱavha mukosi nda ri  
‘ndau!’ Ndi nga mini vha  
songo ḓa?” Mulisa u  
vhudzisa a tshi khou  
tetemela.

81



Mukalaha vho lingedza u fhembeledza mutukana musi 
vha tshi khou humela miḓini.

Vho amba vha ri, “ri ḓo ni thusa u wana kholomo 
dzaṋu dzo xelaho nga matsheloni.” Vha 
tshi khou vhea zwanḓa zwavho u 
mona na Mulisa. “A hu na o ḓaho 
u thusa ngauri a hu na we a 
tenda muzwifhi… namusi ni tshi 
khou amba ngoho!” 

U bva ḽenelo 
ḓuvha, Mulisa 
a dzhia tsheo 
ya uri ha tsha 
ḓo dovha a 
fhura vhaṅwe 
vhadzulapo.

U vhala ha 1

Mulisa o fhura vhaṅwe vhadzulapo lungana?
O vha fhura luvhili.

Ndi phukha ifhio yo fhaḓaho kholomo dza Mulisa?
Ndau yo pandamedza kholomo dzawe.

Ndi nga mini vhadzulapo vha songo ḓa vha tshi gidima musi ndau ya vhukuma i 
tshi fhaḓa kholomo dza Mulisa?
•	 Ngauri Mulisa o vhidzelela a ri ndau luvhili u thoma, fhedzi hu si na ndau ya vhukuma.
•	 Ngauri Mulisa o vha fhura luvhili zwino a vha tsha tenda zwine a amba.
•	 Ngauri zwi pfhala zwi tshi fana na zwenezwiḽa a tshi zwifha namusi a tshi khou amba 

ngoho.
•	 Ngauri a hu na o no tenda muzwifhi- namusi vha tshi khou amba ngoho.

U vhala ha 2

Mulisa o amba zwifhi ḽifhio?
O amba zwifhi ḽa uri hu na ndau i no khou gidimedza kholomo dzawe, namusi yo vha i 
siho.

Ni humbulela uri Mulisa o vha a tshi dzula tsini na vhugalaphukha ha lushaka 
lushaka vhufhio?
Ndi nga humbulela uri Mulisa u dzula tsini na vhugalaphukha ha lushaka ha 
Makgadikgadi Pans, ngauri o khada kholomo dzawe tsini na luhura.

Ndi nga mini Mulisa o dzhia tsheo ya u sa tsha dovha u fhura vhaṅwe 
vhadzulapo? 
•	 Ngauri o vhona uri zwo ita uri vha pfhe vho nyadziwa.
•	 Ngauri o zwi vhona uri musi o vha fhura, zwi amba uri a vha tsha ḓo ḓa musi a tshi 

khou vha ṱoḓa zwavhukuma.
•	 Ngauri o vhona uri u fhura vhathu zwi na masiandaitwa o vhifhaho.

Thero: Pfhunzo yashu

TSHIṰORI TSHA 7

VHUTSHILO VHU 
SI NA MIKANO

Siangane ya  
mafhungo

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshiṱori tshi 
ṱanganyaho tshiṱori tsha ngoho na 
tshiṱori tshi si tsha ngoho. 

•	 Fhethuvhupo ndi Tanzania.

•	 Zwi khou itea kha tshifhinga tshi si 
tsha kalekale.

•	 Hetshi tshiṱori tshi ḓo thusa vhagudi 
vhavho uri vha ḓivhe mafhungo a 
muthu wa vhukuma a no pfhi Rebeca 
Gyumi we a aluwa a tshi ḓivha uri 
pfhunzo i na ndeme kha vhana.

•	 Rebeca Gyumi ndi ramilayo wa 
Tanzania na mulwelapfhanelo 
dza vhana we a lwela u tsireledza 
vhasidzana kha mbingano dza musi 
vha tshee vhaṱuku. Musi a tshee kha 
murole wa vhaswa, Rebeca o ranga 
phanḓa mulandu we a u wina khothe 
we wa thusa u shandula milayo u itela 
uri vhasidzana vha vhe na miṅwaha i 
no lingana ya fumimalo musi vha tshi 
malwa shangoni ḽa Tanzania.

•	 Nga u amba na vhathu a tshi vha 
tsivhudza na nga u shumisa zwiṱori, 
zwikolo na zwitshavha, Rebeca u 
thusa vhasidzana uri vha pfhe vho 
tsireledzea na u ḓinangela zwine vha 
tama vhutshiloni.

Tshiṱirathedzhi tsha: U ita tsedzuluso

•	 Ndi mini: Ndi u dzhia tsheo arali ni tshi takalela tshiṱori kana zwe vhabvumbedzwa 
vha nanga.

•	 Ndi nga mini ri tshi tshi shumisa: U ḓa na mihumbulo yaṋu na u pfhesesa tshiṱori kha 
vhuimo / ḽeveḽe yo dziaho.

•	 Zwine tsha thusa ngazwo: Ndi u elekanya nga ha mulaedza wa tshiṱori na zwine na 
tenda nga hatsho.

U shumisa tshiṱirathedzhi itshi:

Siaṱari na 
pharagirafu Vhalani Ambani

89, 3 “Mme anga vho amba uri 
u malwa ndi zwa ndeme 
kha vhasidzana u fhira 
tshikolo,” hu amba muṅwe 
wa khonani dzawe.

Kha ri senguluse thaidzo i re kha 
tshiṱori itshi: A si vhathu vhoṱhe 
vhane vha humbula uri vhasidzana 
vho tewa nga pfhunzo. 

92, 1 Vhusiku honoho, Rebeca a 
vhudza mme awe nga ha 
vhasidzana vho litshaho 
tshikolo.

“Ndi khou humbela uri 
vha nnditshe ndi ye 
tshikoloni!” ndi Rebeca a 
tshi lila.

“Tshikolo tshi na ndeme,” 
ndi mme awe vha 
tshi ombedzela, “kha 
vhasidzana na kha 
vhatukana!”

Ndi ita tsenguluso/ṱhaṱhuvho ya uri 
mme a Rebeca vha vhona pfhunzo 
i na ndeme – kha vhasidzana na 
kha vhatukana. A thi vho kholwi uri 
mme a Rebeca vha nga mu litshisa 
tshikolo. 

Rebeca o lindela u thoma tshikolo lwa vhutshilo hawe 
hoṱhe. Saizwi a tshee lutshetshe, vhabebi vhawe vho 
mu vhudza nḓila ine pfhunzo ya vha ya ndeme ngaho.

“Tshikolo ndi tsha ndeme,” ndi mme awe vha tshi 
ṅuṅuna.

“Pfhunzo yaṋu i ḓo ni ṋea vhutshilo vhu si na 
magumo,” mmane wawe vha tshi mu imbela. 

Sa ṅwana muṱuku, Rebeca o vha a tshi funa tshikolo. 
O vha e khonani ya vhasidzana vhanzhi vho ṱalifhaho, 
na u vha na taḽente hafha tshikoloni tsha Phuraimari 
tsha Dodoma ngei Mazengo, kha shango ḽa hawe 
Tanzania.

“Tshikolo ndi tsha ndeme!” Mme awe vho vha vha tshi 
mu vhudza matsheloni maṅwe na maṅwe.

“Tshikolo tshi ḓo ni ṋea vhutshilo vhu si na mukano!” 
Mmane wawe vho vha vha tshi mu vhudza masiari 
maṅwe na maṅwe.

Musi Rebeca a tshi khou aluwa, o vhona uri vhaṅwe 
vha vhasidzana kha kiḽasi yawe a vha tsha ḓa 
tshikoloni. Rebeca a pfha u nga a nga ita zwiṅwe 
zwithu nga pfhunzo. Fhedzi, o kona u zwi vhona uri a 
si vhoṱhe kha kiḽasi yawe vho wanaho mulaedza u no 
fana.

“Khaladzi anga o ri vhasidzana a vha 
tou ṱalifha sa vhatukana!” ndi muṅwe 
wa khonani dzawe a tshi mu vhudza.

“Mme anga vho amba uri 
u malwa ndi zwa ndeme 
kha vhasidzana u fhira 
tshikolo,” hu amba muṅwe 
wa khonani dzawe.

Ho vha hu na vhasidzana vhaṱukuṱuku kha kiḽasi yawe 
hangei kha tshikolo tsha nṱha tsha Kilakala. 

“Adla o ya ngafhi?” Rebeca u vhudzisa khonani yawe 
Joyce ḽiṅwe ḓuvha, musi vha tshi khou tshimbila 
vhoṱhe vha tshi bva tshikoloni. 

“Hoo! O no vha na munna zwino,” ndi Joyce a tshi 
fhindula. 

“Ni a humbula Zahra?” hu vhudzisa Joyce. “Na ene o 
maliwa, a nga si tsha dovha a ḓa tshikoloni.” “Zahra o 
vha a tshi konesa Metse. Ndo vha ndi tshi humbula uri 
u ḓo vha dokotela,” ndi Rebeca a no ralo.

“Ndi nga mini hu si na mutukana a no litsha tshikolo, 
fhedzi vhasidzana vhanzhi vha khou litsha?” ndi 
Rebeca o mangala.

Vhusiku honoho, Rebeca a vhudza mme awe nga ha 
vhasidzana vho litshaho tshikolo.

“Ndi khou humbela uri vha nnditshe ndi ye tshikoloni!” 
ndi Rebeca a tshi lila.

“Tshikolo ndi tsha ndeme,” mme awe vha tshi 
ombedzela, “kha vhasidzana na vhatukana!”

“Pfhunzo yaṋu i ḓo ni fha vhutshilo vhu si na mukano,” 
mmane wawe vha tshi dovha hafhu u mu vhudza.

Rebeca o pfha e wa mashudu. O tama arali 
vhasidzana vhoṱhe kha kiḽasi yawe vho vha na 
thikhedzo yo no fana na yawe hayani. Rebeca o dzhia 
tsheo ya uri u ḓo shumisa pfhunzo yawe u thusa 
vhasidzana vha no nga ene.

Kha yunivesthi ya Dar es Salaam, Rebeca o dzhia 
tsheo ya u gudela mulayo. U guda nga ha mulayo wa 
Tanzania, une wa tendela vhasidzana vha tshi maliwa 
vha tshee vhaṱukuṱuku vhe na miṅwaha ya 14. Fhedzi 
miṅwaha ya vhatukana hu 18! 

“Hezwi zwi nga vha zwi zwone zwo itisaho uri 
vhasidzana vhanzhi vha litshe tshikolo,” ndi Rebeca 
a tshi khou humbula. “Ndi khou ya u tshintsha hoyu 
mulayo!”

Nga murahu ha giradzhuesheni, Rebeca na khonani 
dzawe vho shuma nga maanḓa uri vha shandukise 
mulayo. Vhathu vhanzhi vho vha tshi ri vha khou 
hanedzana na mvelele ya Tanzania. Fhedzi Rebeca a 
hana. “Mvelele iṅwe na iṅwe i no vhaisa vhasidzana 
a si mvelele ya u vhulungiwa nga lushaka!” a tshi 
hanedzana na muhumbulo.

Rebeca na vhashumisani nae vha ṋetshedza 
mihumbulo yavho phanḓa ha madzhadzhi khothe 
ya nṱha ya Tanzania. Madzhadzhi a tendelana na 
Rebeca na tshigwada tshawe vha dzhia tsheo ya u 
shandukisa mulayo wa Tanzania. Hezwi zwo amba uri 
miṅwaha yo tendelwaho nga mulayo uri musidzana a 
maliwe ndi 18 sa vhatukana!

Naho mulayo wo shandukiswa, Rebeca ho ngo ima u 
shuma nga maanḓa u lwela pfhanelo dza vhasidzana. 
Rebeca u kha ḓi isa phanḓa na u shuma a sa neti u 
vha na vhuṱanzi uri vhasidzana vhoṱhe vha ḓivhe uri 
tshikolo tshi na ndeme, na uri pfhunzo i ḓo vha fha 
vhutshilo vhu si na mikano!

U vhala ha 1

Itshi tshiṱori tsho itea ngafhi?
Tanzania.

Thaidzo i re kha tshiṱori ndi ifhio?
•	 Thaidzo ndi ya uri vhasidzana vha khou litsha tshikolo.
•	 Thaidzo ndi ya uri vhaṅwe vhathu vha humbula uri pfhunzo a si ya ndeme kha 

vhasidzana.

Rebeca o lingedza u itani u tandulula thaidzo?
•	 O dzhia tsheo ya u vha ramulayo.
•	 O lwa na milayo i sa pfhesesei.

Ni humbula uri ndi nga mini Rebeca a so ngo litsha tshikolo?
•	 Ngauri o vha a tshi funa tshikolo.
•	 Ngauri vha muṱa wa hawe vho vha vha tshi humbula uri pfhunzo ndi ya ndeme.
•	 Ngauri vha muṱa wa hawe vho vha vha tshi ṱoḓa uri a vhe na vhutshilo vhu si na 

mukano.
•	 Ngauri o vha a tshi dzulela u vhudzwa uri pfhunzo ndi tshithu tsha ndeme- Kha 

vhasidzana na vhatukana.

U vhala ha 2

Ndi nnyi a no vhudza Rebeca uri pfhunzo i na ndeme?
Mme awe na mmane wawe.

Ndi nga mini vhasidzana vho vha vha tshi litsha tshikolo phanḓa ha vhatukana?
•	 Ngauri vho vha vha tshi khou maliwa.
•	 Ngauri mulayo wo vha u tshi amba uri vhasidzana vha nga maliwa vha tshee vhaṱuku 

u fhira vhatukana.

Naa ni nga ṱhaṱhuvha nga ha Rebeca? Ni humbula u nga ndi muthuḓe?
Ndi humbula uri… ngauri…

Ndi nga mini ni tshi humbula uri Rebeca Gyumi o vha o ḓiimisela u shandukisa 
mulayo wa Tanzania?
•	 Ngauri o gudisiwa uri pfhunzo ndi tshithu tsha ndeme khulu.
•	 Ngauri o vhona uri mulayo u amba uri vhasidzana vhanzhi vha tea u litsha tshikolo u 

fhira vhatukana.
•	 Ngauri o vha a tshi ṱoḓa uri a vhe na vhuṱanzi uri vhasidzana vha funzee vha sa athu 

maliwa.
•	 Ngauri o vha a tshi ṱoḓa uri vhasidzana vha zwi ḓivhe uri vha nga vha tshiṅwe na 

tshiṅwe tshine vha ṱoḓa u vha tshone.
•	 Na uri o vhona uri mulayo u a kwanyeledza vhasidzana kha tshitshavha tsha havho.

Thero: Pfhunzo yashu

TSHIṰORI TSHA 8

MALALA U LWELA 
PFHUNZO

Siangane ya  
mafhungo

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshiṱori tshi 
ṱanganyaho tshiṱori tsha ngoho na 
tshiṱori tshi si tsha ngoho. 

•	 Fhethuvhupo ndi Pakistan.

•	 Zwi khou itea kha tshifhinga tshi si 
tsha kalekale. (miṅwaha yo 2012)

•	 Hetshi tshiṱori tshi ḓo thusa vhagudi 
vhavho uri vha ḓivhe zwinzhi nga 
muthu a no pfhi Malala Yousafzai, ha 
litshi u lwela uri vhasidzana vha wane 
pfhunzo. 

•	 U mona na ḽifhasi, vhana vha 
vhasidzana vha no fhira miḽiyoni dza 
130 a vha dzheni zwikolo nga nṱhani ha 
tshiṱalula nga mbeu. 

•	 Kha tshiṱori itshi Malala Yousafzai (ḽi 
bulwa sa: mah-lah-lah yoo-sahf-zai) 
ndi musidzana wa Pakistan ane a vha 
dzomo ḽa pfhanelo dza vhana vhoṱhe 
dza u dzhena tshikolo, nga maanḓa 
vhasidzana. 

•	 U thusa vhana nga u amba, u ṅwala 
(tshiṱori tshawe tshi wanala kha bugu i 
no pfhi I Am Malala). U ita na u tikedza 
mafulo a no isa vhasidzana zwikoloni.

Tshiṱirathedzhi tsha: U ṱumanya

•	 Ndi mini: Ndi u elekanya nga ha nḓila ine tshiṱori tsha ṱumana ngayo na vhutshilo 
haṋu, dziṅwe bugu, kana zwi re shangoni.

•	 Ndi nga mini ri tshi tshi shumisa: U itela u pfhesesa tshiṱori khwiṋe nga u tshi 
ṱumanya na zwithu zwine na vha zwi ḓivha.

•	 Zwine tsha thusa ngazwo: Zwi ita uri tshiṱori tshi pfhesesee na uri zwi leluwe u tshi 
humbula.

U shumisa tshiṱirathedzhi itshi:

Siaṱari na 
pharagirafu Vhalani Ambani

102, 3 “Ndi mushumo wanga 
u vha na vhuṱanzi 
uri vhasidzana vha 
muvhundu wa hashu vha 
wane tshikhala tshine 
vhatukana vha vha 
natsho,” ndi khotsi a 
Malala vha tshi fhindula 
vho tou khwaṱhisa 
vhukuma. Vho zwi vhona 
musi kusidzana kwavho 
Malala ku tshi khou aluwa 
na vhaṅwe vhasidzana 
vha Mingora.

Ndi a kona u ṱumanya mafhungo. 
Malala na Rebeca Gyuni, vhuvhili 
havho, vho vha vhe na miṱa i no 
vha tikedza mahayani avho. Miṱa 
iyi mivhili yo vha i tshi londa uri 
vhasidzana avha vha wane pfhunzo 
yo teaho. 

111, 1 Musi a tshee na miṅwaha 
ya fumisumbe (17), Malala 
o wana pfhufho ya ‘Nobel 
Peace Prize’. O vha ene 
muthu muṱukusa u vhuya 
u swika zwino! Malala 
u kha ḓi isa phanḓa 
na u sika ḽifhasi ḽine 
vhasidzana vhoṱhe vha ḓo 
guda na u rangaphanḓa.

Vhuvhili havho, Malala na Rebeca 
vha khou isa phanḓa na u lwela uri 
vhasidzana vha dzhene tshikolo. Zwi 
mbiluni dzavho vhuvhili havho uri 
vhasidzana vha wane zwikhala zwi 
no fana na zwa vhatukana. 

Malala o bebwa Mingora, Pakistan nga 12 Fulwana 
1997. 

“Ngavhe  o vha e mutukana!” ndi muṅwe wa vhahura 
vhawe a tshi amba na Vho Ziauddin, khotsi a Malala.

“Vhone vha ḓo ita mini nga musidzana? A nga si ḓo 
vha ṋea ifa,” ndi muṅwe a tshi amba, a tshi dzungudza 
na ṱhoho.

“Ndi ḓo ṋea kusidzana kwanga Malala tshikhala na 
zwoṱhe zwine zwa waniwa nga mutukana,” hu fhindula 
khotsi awe, vho sedza maṱoni mahulu a ṅwana wavho 
wa musidzana.

101



Vho Ziauddin vho vhulunga pfhulufhedziso yavho ya 
uri vha ḓo ṋea Malala na vhaṅwevho vhasidzana vha 
ngaho ene tshikhala tshi no nga tshine vhatukana vha 
vha natsho. Vha thoma tshikolo tsha vhasidzana ngei 
Mingora.

“Ndi nga mini vha tshi khou tshimbidza tshikolo 
tsha vhasidzana?” ndi muṅwe wa vhahura vha tshi 
vhidzelela Vho Ziauddin vha tshi khou ya mushumoni. 
“Ndeme ndi ifhio ya u funza musidzana?” ndi muṅwe 
nga fhaḽa, a tshi dzungudza ṱhoho. 

“Ndi mushumo wanga u vha na vhuṱanzi uri 
vhasidzana vha muvhundu vha wane tshikhala tshine 
vhatukana vha vha natsho,” ndi khotsi a Malala vha 
tshi fhindula vho tou khwaṱhisa vhukuma. Vho zwi 
vhona musi kusidzana kwavho Malala ku tshi khou 
aluwa na vhaṅwe vhasidzana vha Mingora.

Fhedzi zwithu zwoṱhe zwo shanduka musi Taliban 
a tshi dzhia muvhuso. Vhutshilo ha shanduka nga 
nḓila nnzhi. U vha na thelevisheni yau zwa iledzwa. U 
tamba muzika zwa iledzwa. Ha iledzwa na vhasidzana 
u ya tshikoloni.

Vha Taliban vho vha vho no pwashekanya zwikolo 
zwa vhasidzana zwa 100 musi vha tshi yo vhudza Vho 
Ziauddin uri vha vale tshikolo tshavho. 

“Ndo vha ndi tshi khou ṱoḓa u fha Malala na vhaṅwe 
vhasidzana tshikhala tshine vhatukana vha vha 
natsho, fhedzi ndi nga si vhee tsireledzo yavho 
khomboni,” ndi Vho Ziauddin vha tshi humbula.

Malala o onesa vhane a dzhena navho kiḽasini miṱodzi 
i shamani. Ho ngo ḓivha arali a tshi ḓo dovha hafhu a 
vha na khonani dzawe. 

Vho Ziauddin vho isa phanḓa na u gudisa Malala 
zwithu zwinzhi vhe hayani. Fhedzi Malala o 
ṱulutshelwa u guda tshikoloni na vhaṅwe vhasidzana 
vha no nga ene.

Nga Tshimedzi 2008, Vho Ziauddin vho isa Malala kha 
Peshwar Press Club, kha dzangano ḽa vhoramafhungo. 
Malala o amba tshipitshi tshawe tsha u thoma 
henengei.

“Zwi ḓa hani uri vha Taliban vha ndzhiele pfhanelo 
dzanga dza pfhunzo ya mutheo?” Malala u vhudzisa 
vha no khou mu thetshelesa. Ḓuvha ḽi tevhelaho, 
maipfhi awe o bvelela kha gurannḓa na kha 
mbekanyamushumo ya theḽevisheni kha ḽoṱhe ḽa 
Pakistan. 

Malala o zwi ḓivha uri maipfhi awe a ḓo sinyusa vha 
Taliban. Fhedzi o dzhia tsheo ya uri ha nga fhumuli – 
naho zwo vha zwi tshi ḓo mu ita tshipondwa.

Malala o isa phanḓa na u amba pfhanelo dzawe kha 
pfhunzo. A ṅwala bḽogo yawe uri vhathu vhoṱhe vha 
ḽifhasi ḽoṱhe vha pfhesese nndwa yawe. A vhonala na 
kha theḽevisheni. 

“Ndi nga mini vho tendela Malala a tshi amba kha 
theḽevisheni nga ha pfhunzo ya vha vhasidzana?” ndi 
muṅwe wa vhahura a tshi hevhedza Vho Ziauddin. “Ni 
tea u tevhedza milayo ya vha Taliban,” vha kaidzwa 
nga muṅwe, a tshi dzungudza na ṱhoho. 

“Ndo ṋea Malala tshikhala tshi no fana na tshine 
vhatukana vha vha natsho, zwino u khou ḓiambela 
ene muṋe,” khotsi awe vho fhindula nga u ḓihudza.

Musi Malala a tshi khou thoma u ḓivheswa, o vha 
tshipondwa a wana tshutshedzo dza lufu nnzhi. Malala 
o pfha a tshi ofha, fhedzi nyofho dzawe a dzo ngo ita 
uri a si tsha amba o imela vhasidzana.

Nga Khubvumedzi 2012, musi a tshi khou bva u ṅwala 
mulingo, munna o ḓivalaho tshifhaṱuwo a namela bisi 
ye Malala a vha o i ṋamela. “Malala ndi nnyi?” musi a 
tshi vhudzisa. A mbo ḓi thuntsha Malala nga thungo 
ya tshamonde tsha ṱhoho yawe. 

Malala a vhaisalesa fhedzi o vha a kha ḓi tshila. A 
fhufhiswa u bva kha sibadela tsha vhuswole Pakistan.

Naho zwo ralo Malala o ṱanganedza milaedza i 
mangadzaho u bva kha u mona na ḽifhasi ḽoṱhe.

“Ri a livhuwa u vha phangami ya pfhunzo ya 
vhasidzana,” ndi vhuṅwe ha marifhi.

“No sumbedza ḽifhasi nḓila ine vhaṅwe vha vhasidzana 
vha tambula ngayo u wana pfhunzo. Ri khou livhuwa 
kha u thusa u shandukisa ḽifhasi,”ndi mulaedza wa 
feisibuku u tshi vhaliwa.

“Ndi mushumo wanga u ita uri musidzana muṅwe na 
muṅwe a wane tshikhala sa vhatukana,” Malala a 
dzhia tsheo.

Musi a tshee na miṅwaha ya fumisumbe (17), Malala o 
wana pfhufho ya ‘Nobel Peace Prize’. O vha ene muthu 
muṱukusa u vhuya u swika zwino! Malala u kha ḓi isa 
phanḓa na u sika ḽifhasi ḽine vhasidzana vhoṱhe vha ḓo 
guda na u rangaphanḓa.

U vhala ha 1

Malala o bebwa ngafhi?
O bebwa Mingora, Pakistan.

Ndi nga mini Malala o litsha tshikolo?
•	 O tea u litsha tshikolo ngauri tshikolo tsho vha tsho iledzwa kha vhasidzana.
•	 O tea u litsha tshikolo musi vha Taliban vha tshi dzhia ndango, ngauri vho iledza 

vhasidzana kha u ya tshikoloni.

Ndi nga mini Malala o vha tshipondwa kha Taliban?
•	 Ngauri o amba nga ha pfhanelo dzawe dza u wana pfhunzo.
•	 Ngauri o vha a tshi khou amba kha gurannḓa na TV nga ha ndeme ya pfhunzo kha 

vhasidzana.
•	 Ngauri vha Taliban vho vha vho iledza vhasidzana kha u ya tshikoloni, Malala a vha 

hanedza.
•	 Nga mulandu wa tshiṱalula u ya nga mbeu.

U vhala ha 2

Tshiṱalula u ya nga mbeu zwi amba mini?
Tshiṱalula u ya nga mbeu ndi musi vhatukana na vhasidzana vha tshi farwa u fhambana/ 
vha sa fhiwi tshikhala tshi no fana.

Ni nga ḓipfhisa hani musi muṅwe a tshi ṱalulwa nga mulandu wa mbeu?
Ndi nga pfha... ngauri...

Ndi nga mini Rebeca Gyumi na Malala Yousafzai vhuvhili havho vho kumedzela 
vhutshilo havho kha u lwela pfhunzo ya vhasidzana?
•	 Ngauri vhoṱhe vha tenda kha uri vhasidzana vha tea u wana tshikhala tshi no fana na 

tsha vhatukana.
•	 Ngauri vhoṱhe vho aluwa miṱani ine vha si ṱalulwe - vho vha vha tshi ṱoḓa vhasidzana 

vhoṱhe vha tshi farwa sa vhone.
•	 Ngauri pfhunzo tsho vha tshithu tsha ndeme kha vhoṱhe, vho vha vha tshi khou ṱoḓa 

u vha na vhuṱanzi uri vhasidzana vhaṅwe vhoṱhe vha wane pfhunzo sa vhonevho.

Siangane ya mafhungo Miṅwe ya mihumbulo ine 
vha nga ṋea vhagudi

Tshiṱirathedzhi tsha: U 
humbulela

•	 Ndi mini: Ndi u bvumba zwithu zwine 
muṅwali a sa zwi bvisele khagala 
kana a sa zwi ṱalutshedze thwii, nga u 
shumisa lusevheḓi kha tshiṱori.

•	 Ndi nga mini ri tshi tshi shumisa: U 
itela u pfhesesa ṱhalutshedzo dzo 
dziaho na milaedza yo dzumbamaho.

•	 Zwine tsha thusa ngazwo: Ndi uri 
ni kone u dzhia tsheo musi ni tshi 
khou vhala, na u pfhesesa tshiṱori na 
vhabvumbedzwa khwiṋe.

•	 Muṅwe na muṅwe u a khakha nga 
zwiṅwe zwifhinga. Kha mitambo 
i ngaho bola ya milenzhe, u ita 
vhukhakhi zwi nga amba u humpha 
bola kana tshikoro. Naho zwo ḓowelea 
u ita vhukhakhi zwi nga pfhala zwi tshi 
shonisa.

•	 U ita nḓowenḓowe zwi amba u ita 
zwithu lunzhilunzhi u itela u vha 
khwine. Musi ri tshi ita nḓowenḓowe 
a ri khwinisa u ya nga ha tshifhinga. 
Na u ita nḓowenḓowe tshifhinga tshi 
pfhufhi ḓuvha ḽiṅwe na ḽiṅwe zwi nga 
ita phambano khulwane.

•	 A ri dzuli ri na zwithu zwine ra zwi 
ṱoḓa. Ri nga humbula nga ha nḓila dza 
vhusiki dza u tandulula thaidzo. Musi 
Zweli a sina bola ine a khou i ṱoḓa u 
itela u ita nḓowenḓowe ya bola ya 
milenzhe, u na vhukoni ha u sika na u 
ḓiitela bola yawe a tshi shumisa zwithu 
zwine a nga zwi wana hayani.

•	 Nga murahu ha u ita nḓowenḓowe, 
Zweli o pfha o lugela u tamba bola 
na vhana vhahulwane. Musi ri tshi ita 
nḓowenḓowe zwi nga ita uri ri fulufhele 
tshoṱhe kha vhukoni hashu.

•	 Mafhungo aya ndi a tshiṱori tshi si 
tsha ngoho

•	 Tsho ṅwaliwa Afrika Tshipembe

•	 Zwi khou itea kha tshifhinga tsha 
musalauno.

•	 Tshiṱori itshi tshi ḓo thusa vhagudi 
vhavho u pfhesesa uri u ita 
nḓowenḓowe zwi ri thusa u khwinisa, 
naho ri tshi pfha ri na ṱhoni kana u ita 
vhukhakhi mathomoni.

Thero: Ri ita nḓowenḓowe

ZWELI U ITA 
BOLA

TSHIṰORI 1

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

121, 2 Bola ya ḓa khae. A 
lingedza u i rahela murahu 
kha vhana vhahulwane 
fhedzi a i bumpha. 
Tshifhaṱuwo tshawe tsha 
nzwizwimala. A mbo ḓi 
gidimela hayani.

Ndi nga humbulela uri Zweli u khou 
ṱoḓa u tamba bola ngauri u khou 
ṱalela vhaṅwe vhana vha tshi khou 
tamba. Musi a tshi bumpha bola, zwi 
amba uri tshifhaṱuwo tshawe tshi 
a nzwinzwimala nahone a shavha. 
Ngauralo, ndi nga humbulela uri u 
pfha a tshi shona vhukuma musi a 
tshi bumpha bola.

127, 1 Zweli o dzhia bola yawe 
ntswa a bvela nnḓa. O 
raha bola a tshi dovha. 
O vhea matombo 
mavhili sa mapala. O ita 
nḓowenḓowe ya u rahela 
bola vhukati ha matombo.

Ndi khou humbula uri Zweli o 
bumpha bola mathomoni a tshiṱori. 
Ndi nga bvisela khagala uri u khou 
ṱoḓa u ita nḓowenḓowe uri a vhe 
khwine kha bola ya milinzhe. Nga 
heyo nḓila a nga si tsha ḓo dovha a 
bumpha bola.

Zweli o vhona vhana vhahulwane vha tshi khou tamba 
bola ya milenzhe. O dzula nga matungo a mudavhi. 

Bola ya ḓa khae. A lingedza u i rahela murahu kha 
vhana vhahulwane fhedzi a i bumpha. Tshifhaṱuwo 
tshawe tsha nzwizwimala. A mbo ḓi gidimela hayani.

O humbula uri, “u tea u ita nḓowenḓowe, u tea u na u 
wana bola.”

Zweli a guduba nnḓu yoṱhe a tshi ṱoḓa bola. O wana 
kubola kutswuku kwa u bammba. O lingedza u ku 
raha, fhedzi, kwo vha ku songo hula lwo linganelaho. 
O humbula uri, “ndi tou tea u ita hei bola uri i hule.” 
Zweli o humbula, o humbula nga ha uri a nga itisa 
hani uri kubola kwawe kwa u bammba zwavhuḓi ku 
vhe bola khulu ya milenzhe.

Zweli a thoma u guduba tshiṅwe tshithu tshine tsha 
nga thusa u hudza kubola kwawe. O wana gurannḓa 
ya kale tsini na bini ḽa mashika. O pomba kubola 
kwawe kwa u bammba nga gurannḓa. O lingedza u i 
raha. Fhedzi gurannḓa ya bva kha kubola. O humbula 
uri, “ndi khou ṱoḓa tshiṅwe tshithu tshine tsha nga 
ita uri gurannḓa i si bve kha kubola kwawe kwa u 
bammba.”

Zweli a ya tshiṱangani. O wana phakethe ya masimba 
i si na tshithu ye ha vha hu si na muthu o no khou i 
shumisa. O pomba phakethe u mona na gurannḓa. O 
lingedza u i raha. Gurannḓa ya dzula henefho. Fhedzi a 
i athu hula sa bola ya milenzhe.

“Ndi nga itisa hani uri i hule?”ndi ene a tshi humbula. 
O wana bege ya zwanḓa ya kale ya mme awe fhasi 
ha mmbete. O vhudzisa mme awe arali a tshi nga i 
shumisa. “Ee!” hu amba mme awe. “Ndo vha ndi tshi 
khou ṱoḓa u i laṱa.” Zweli ndi u ṱumekanya iḽa bege a 
putela bola yawe.

Zweli a dzhena tshiṱangani. O wana bege ya puḽasiṱiki 
ine a huna o no khou i shumisa. Zwino o mbo ḓi wana 
luḓali lwa kale. A lu vhofha u mona na bola u ri i 
fare puḽasiṱiki fhethu huthihi. O sedza kha bola ya 
milenzhe ntswa. Tsha u fhedzisela, yo vha yo hula lwo 
linganaho!

Zweli o dzhia bola yawe ntswa a bvela nnḓa. Bola 
o i raha o i raha. O dzudzanya matombo mavhili sa 
mapala awe. O ita nḓowenḓowe ya u rahela bola 
vhukati ha matombo.

Maḓuvha a si mangana o fhiraho, Zweli o dzula 
nga nnḓa ha mudavhi a tshi khou ṱalela vhana 
vhahulwane vha tshi khou tamba bola ya milenzhe. O 
vha a tshi khou itesa nḓowenḓowe. Muṅwe wa vhana 
vhuhulwane o ḓa khae. O ri khae, “ndo ni vhona ni tshi 
khou kora bola nnḓa ha muḓi wa haṋu! Ni nga ḓa kha 
thimu yashu?”

Zweli a takuwa a dzhena mudavhini, o lugela u tamba 
bola na vhana vhahulwane.

U vhala ha 1

Zweli o thoma nga u wana mini?
O thoma nga u wana kubola ku no bammba.

Zweli o wana mini tshi tevhelaho?
O wana gurannḓa ya kale.

Tshiṅwe ndi tshifhio tshe Zweli a wana?
O wana phakethe ya masimba, bege ya kale ya mme awe, na bege ya puḽasiṱiki.

Ndi nga’ni musidzana muhulwane o humbela Zweli u tamba bola na vhana 
vhahulwane?
•	 Ngauri o mu vhona a tshi khou ita nḓowenḓowe.
•	 Ngauri Zweli o ita bola a ita nḓowenḓowe ya u tamba bola ya milenzhe.
•	 Zweli o kora bola nnzhi musi a tshi khou ita nḓowenḓowe.
•	 O mu vhona a tshi ita nḓowenḓowe a tshi khou kora bola.
•	 Ngauralo o shuma nga maanḓa u vha mutambi wa bola ya milenzhe wa khwiṋe.

U vhala ha 2

Ndi nga’ni tshifhaṱuwo tsha Zweli tsho vha tshi tshi khou pfa u fhisa?
O vha o shona ngauri o humpha bola.

Ndi nga’ni Zweli o shona?
Ngauri o humpha bola ya milenzhe phanḓa ha vhana vhahulwane.

Ni humbula uri Zweli o ḓipfisa hani o musi vhana vhahulwane vho mu humbela 
uri a tambe navho?
Ndi humbula uri Zweli o pfa…

Ndi nga’ni Zweli o shumesa u ita bola ya milenzhe?
•	 Ngauri zwavhukuma o vha a tshi khou ṱoḓa u ita nḓowenḓowe ya u tamba bola ya 

milenzhe.
•	 Ngauri zwo mu shonisa u humpha bola zwino u khou ṱoḓa u ita nḓowenḓowe.
•	 Ngauri ho ngo wana bola ya milenzhe ya u ita nḓowenḓowe ngayo a tshi khou ṱoḓa u 

vha khwiṋe kha bola ya milenzhe.
•	 Ngauri o vha a sa tsha ṱoḓa u shona hafhu.
•	 Ngauri o vha o ḓimiisela u vha mutambi wa khwiṋe wa bola!

Miṅwe ya mihumbulo ine 
vha nga ṋea vhagudi

Tshiṱirathedzhi tsha: U ita 
tsedzuluso

•	 Ndi mini: Ndi u dzhia tsheo arali 
ni tshi takalela tshiṱori kana zwe 
vhabvumbedzwa vha nanga.

•	 Ndi nga mini ri tshi tshi shumisa: U 
ḓa na mihumbulo yaṋu na u pfhesesa 
tshiṱori kha vhuimo / ḽeveḽe yo dziaho.

•	 Zwine tsha thusa ngazwo: Ndi u 
elekanya nga ha mulaedza wa tshiṱori 
na zwine na tenda nga hatsho.

•	 Tshiṱori itshi tsho thewa kha lungano 
lwa Matshaina. Lungano ndi nganea 
yo anetshelwaho lunzhilunzhi lwa 
tshifhinga tshilapfhu. Kanzhi ngano 
dza sialala dzo itelwa u ri ṋea pfunzo.

•	 Tshiṱori itshi tshi amba nga ha 
mupfhuli ane a pfi Li Jie. Mupfhuli 
ndi muthu ane a posa misevhe a tshi 
shumisa vhura. Vhupfhuli ndi mutambo 
une wa ṱoḓa u sedzesa, u langa na u 
ita nḓowenḓowe.

•	 Tshikili (u fana na u pfhula nga 
misevhe) ndi tshithu tshine wa guda u 
tshi ita zwavhuḓi. A huna muthu ane a 
bebwa a na vhukoni vhune ha nga ha u 
pfhula nga misevhe - ndi tshithu tshine 
tsha bveledziwa nga u ita nḓowenḓowe 
tshifhinga tshoṱhe na u shuma nga 
maanḓa.

•	 Tshiṱori itshi tshi ri funza uri u vha na 
vhuthu a si u vha muthu o khetheaho. 
Ndi nga nṱhani ha u ita nḓowenḓowe 
lunzhilunzhi u swika u tshi khwinisa.

•	 Tshiṱori itshi ndi tshi si tsha ngoho

•	 Tsho ṅwaliwa China.

•	 Zwo itea kalekale

•	 Tshiṱori itshi tshi ḓo thusa vhagudi 
vhavho u pfhesesa uri zwikili zwi 
khwiniswa nga u ita nḓonḓowe, na 
uri muṅwe na muṅwe a nga bveledza 
zwikili zwi mangadzaho arali a ita 
nḓonḓowe tshifhinga tshoṱhe..

Siangane ya mafhungo

Thero: Ri ita nḓowenḓowe

TSHIṰORI 2
LI JIE, MUPFHULI 
MAKONE O ṊEWAHO

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

134, 2 A humbula uri, “A huna 
ane a vha khwine u fhira 
nṋe.”

Ndi ita ṱhaṱhuvho ya uri Li Jie u a 
ḓikukumusa - u humbula uri u khwine 
u fhira muṅwe na muṅwe a tshimbila 
o imisa khana..

136, 1 Musi musevhe wa Li Jie u 
tshi tou koo, vhukati he a 
livha hone, gogo ḽi takuwa 
nga u vhanda zwanḓa. 
Li Jie o vha a tshi 
rembulutshela murahu a 
vhona vhatikedzi vhawe a 
kotamisa ṱhoho a tshi vha 
livhuwa.

Ndi ita ṱhaṱhuvho ya uri Li Jie 
u takalela u khoḓiwa ngauri o 
rembuluwa a vhona vhatevheli vhawe 
vha tshi mu vhandela zwanḓa.

Kale kha China ḽa kale, ho vha hu tshi dzula 
ramiswaswo o no pfi Li Jie. O vha a tshi ḓivhelwa u 
thuntsha/pfula misevhe nga vhuronwane kha shango 
ḽoṱhe. Huṅwe na huṅwe hune a tshimbila hone nḓilani 
o vha a tshi pfa u hevhedzana. 

“A hu na muṅwe wa khwiṋe!” hu hevhedzana vhaṅwe 
vhanna. 

“A ri athu u vhona muthu a na vhuronwane nga u rali!” 
Hu hevhedzana vhafumakadzi.

Li Jie o tenda uri o vha wa nṱhesa. O tshimbila o imisa 
khana. 

O humbula uri “A hu na wa khwiṋe u fhira nṋe!”

Ḽiṅwe ḓuvha o vha a tshi khou ita nḓowenḓowe ya u 
thuntshela midavhini ya vhathuntshi/vhapfuli. Gogo 
ḽo kuvhangana u ṱalela Li Jie. Musi a tshi takusela 
musevhe nṱha, a pfa u hevhedza.

“A hu na muṅwe wa khwiṋe!” hu hevhedza vhanna.

“A ri athu u vhona vhuronwane nga urali!” hu 
hevhedza vhafumakadzi.

Musi musevhe wa Li Jie u tshi tou koo, vhukati he a 
livha hone!, gogo ḽi takuwa nga u vhanda zwanḓa. 
Li Jie o vha a tshi rembulutshela murahu u vhona 
vhatikedzi vhawe a kotamisa ṱhoho a tshi vha 
livhuwa. Fhedzi zwezwi a tshi khou rembuluwa a 
vhona mukalaha a tshi khou rengisa mapfura a luḓi. 
Mukalaha vho vha vha tshi khou ṱalela fhedzi a vho 
ngo vhanda zwanḓa.

Li Jie u tenda kha uri vhathu vhoṱhe vha tea u mu 
ṱhompha. A tshimbila a ya ngei hu re na mukalaha.

“Ndo vha vhona vha tshi khou ṱalela fhedzi a vho ngo 
vhandelela. Vho no vhuya vha vhona muthuntshi/
mupfuli wa khwiṋe a no nga nṋe?” U a vha vhudzisa. 

“Hai a thi athu u mu vhona!” hu fhindula mukalaha. 

“Zwino ndi ngani vha sa mmbandeli?” Li Jie u vhudzisa 
o sinyuwa vhukuma.

Mukalaha vha fhumula lwa tshifhinga nyana. 

Vha kona u fhindula, “A si iwe muhali wa vhahali. A u 
mudzimu. Wo vha na tshikili tsha muthuntshi/mupfuli 
ngauri wa ita nḓowenḓowe. Ndi ḓo nyanyulwa nga u 
konḓelela madzuloni a u tou korola!” 

Li Jie ha ngo tenda zwine nḓevhe dzawe dza khou 
pfa. O vha a tshi tenda uri muṅwe na muṅwe u a mu 
ṱhompha.

“Ni khou ṱoḓa u ita mini zwino? Ndi tshikili tshifhio 
tshine vha vha natsho tshine tsha ita uri vha si 
nṱhomphe?” u vhudzisa o gonyisela na ipfi nṱha nyana.

Mukalaha a vho ngo amba tshithu. Vho tou ḓidzhiela 
boḓelo ḽavho kha ṱafula vha ḽi vhea fhasi. Vha dzhia 
tshelede yavho ya mangwinzhili a koporo vha a vhea 
kha mulomo wa boḓelo. Mukalaha vha bvisela khagala 
boḓelo ḽavho ḽa mapfura kha tshifaredzi tshihulwane, 
vha imisela nṱha vha thoma u ḓadza boḓelo nga ku 
buli kuṱuku kwa mangwinzhili.

Gogo ḽo ṱalela ḽo mangala. Musi mapfura a tshi ḓadza 
boḓelo, Li Jie a pfa hu tshi hevhedziwa.

“A hu na wa khwiṋe!” hu hevhedza vhanna. 

“A ri a thu vhona vhuronwane vhungafha!” Hu 
hevhedza vhafumakadzi.

Fhedzi mukalaha vho vha vha sa zwi ḓivhi uri vha a 
mangadza. A vho ngo tshimbila vho imisela khana 
nṱha. Hezwi a zwivhuyi zwa ita uri muthu a vhe o 
khetheaho. 

“Ndo wana tshikili hetshi ngauri ndo ita nḓowenḓowe, 
arali u tshi ita nḓowenḓowe u sa imi, u a vhuya wa 
vha na vhuronwane u nga nṋe. Hu amba mukalaha.” 
Vha tshi fhedza u amba maipfi ayo vha mbo ḓi ṱuwa.

Li Jie o sala mudavhini e eṱhe a tshi khou elekanya. 
Gogo ḽa vhathu na ḽone ḽo vha ḽo ḓi ima nga thungo ha 
mudavhi, hu tshi pfala u hevhedzana. 

“Ndo vha ndi sa zwi ḓivhi uri hu nga vha na muthu ane 
a nga kona u kala u fana na na nṋe!” ndi Lie Jie a tshi 
khou humbula. 

“Ṱhamusi arali na riṋe ra thoma u ita nḓowenḓowe ri 
nga vha vhapfuli kana vhathuntshi vha khwiṋesa,” ndi 
muṅwe wa vhanna vhe vha vha vho ima thungo ha 
mudavhi a tshi tou hevhedza. 

“Ṱhamusi ndi ngazwo ri tshi ri a ri a athu vhuya ra 
vhona muthu a konesaho u thuntsha, ngauri a ri athu 
u vhuya ra lingedza!” hu amba muṅwe mufumakadzi 
we a vha e henefho na ene a tshi tou hevhedza. 

U bva ḽeneḽo ḓuvha, vhathu vha shango iḽo vho mbo ḓi 
thoma u dzhiela nṱha u shuma vho khwaṱhisa na u ita 
nḓowenḓowe uri vha vhe na zwikili zwine vha ṱoḓa. 

U vhala ha 1

Li Jie ndi makone wa mini?
Ndi muthuntshi/mupfuli makone muhulu.

Mukalaha vha vhona mini tshi tsha ndeme?
Vho vha tshi ṱoḓa muthu wa u konḓelela u fhirisa u vha muthutshi/mupfuli makone 
muhulu.

Ndi nga mini mukalaha vha songo vhandela Li Jie zwanḓa 
•	 Ngauri a vha vhoni Li Jie sa mudzimu.
•	 Ngauri vho vhona uri Li Jie ndi mupfuli makone muhulu nge a ita nḓowenḓowe.
•	 Ngauri vho vha sa vhoni zwa khwiṋe nga Li Jie.
•	 Ngauri muṅwe na muṅwe a nga vha muthuntshi/mupfuli makone arali a ita 

nḓowenḓowe.

U vhala ha 2

Mukalaha vha makone wa mini?
Vha makone wa u shela mapfura nga vhuronwane.

Ndi vhuṱanzi vhufhio vhune ra nga vhushumisa u ita tsenguluso kana ṱhaṱhuvho 
ya uri Li Jie ndi muthu wa u ḓihudza?
Ri nga ita tsenguluso kana ṱhaṱhuvho ngauri:
•	 O humbula uri ndi ene a mangadzaho.
•	 O tshimbila o hwala khana.
•	 O vha o sinyuwa a tshi vhona mukalaha vha songo mu vhandela
•	 O humbula uri muṅwe na muṅwe u ḓo mu ṱhompha.

Ndi nga mini/ngani Li Jie o mangala musi mukalaha vha sa vhandi zwanḓa.
•	 Ngauri muṅwe na muṅwe u dzulela uri ndi ene wa khwiṋe.
•	 Ngauri o ḓowela uri hu hulisiwa/takalelwa ene a re na zwikili zwa u thuntsha/pfula.
•	 Ngauri u humbula uri ndi ene wa khwiṋe.
•	 Ngauri o vha a sa humbuli uri mukalaha vho no vhona muthuntshi/mupfuli wa khwiṋe 

u fhira ene.

Miṅwe ya mihumbulo ine 
vha nga ṋea vhagudi

Siangane ya  
mafhungo

Tshiṱirathedzhi tsha: 
U wana na u elelwa 
zwidodombedzwa

•	 Ndi mini: Ndi u ṱoḓa na u elelwa 
zwidodombedzwa zwa ndeme u fana 
na vhabvumbedzwa, fhethuvhupo, na 
zwiitei.

•	 Ndi nga mini ri tshi tshi shumisa: U 
itela u ṱhireka kana u tevhelela zwe 
zwa itea na u pfhesesa tshiṱori khwiṋe.

•	 Zwine tsha thusa ngazwo: Tshi ni thusa 
uri ni amba nga tshiṱori na u pfhesesa 
thevhekano ya zwiwo.

•	 Muṅwali ndi muthu ane a ṅwala bugu. 
Vhaṅwali vha humbula mihumbulo vha 
konaha u ṅwala nga hayo. Bugu dzi 
ṅwalwa nga vhathu - na vhana vha 
nga vha vhaṅwali.

•	 U anḓadza bugu zwi amba u i ganḓisa 
uri vhaṅwe vhathu vha kone u i vhala. 
Vhaṅwali tshiṅwe tshifhinga vha vha 
na u rwelwa ṱari ha bugu u itela u 
pembelela bugu yavho i tshi khou 
ganḓiswa na u lugela.

•	 Muḽoro ndi tshithu tshine wa fulufhela 
u tshi swikelela. Vhathu vha nga 
shuma nga maanḓa u ita uri miḽoro 
yavho i bvelele. Na vhaswa vha nga 
vha na miḽoro mihulwane!

•	 Vhuṱumanyi na thero yo fhiraho: U 
ṅwala bugu zwi dzhia tshifhinga na u 
ita nḓowenḓowe. Vhaṅwali vha pulana, 
u ṅwala, na u dzudzanya (u lugisa) 
mushumo wavho. Vhaṅwali vha ṱoḓa u 
ḓifulufhela na u ḓilaya.

•	 Itshi tshiṱori ndi tsha zwigwadagwada 
zwo fhambanaho.

•	 Tsho ṅwaliwa Afrika Tshipembe.

•	 Zwi khou itea kha tshifhinga tsha 
musalauno.

•	 Tshiṱori itshi tshi ḓo thusa vhagudi 
vhavho u tenda uri na vhone vha 
nga vha vhaṅwali na uri mihumbulo 
yavho ndi ya ndeme nahone i fanela u 
kovhiwa.

Thero: Ri vhaṅwali

TSHIṰORI 3

BUGU YA U RANGA 
YA STACEY

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

151, 3 “O ṅwala bugu?” khotsi 
awe vha vhudzisa, “I 
vhidzwa mini?” “I vhidzwa 

‘Smelly Cats’. U amba uri 
u khou ṱoḓa u i ganḓisa. 
Ndi khou ḓi vhudzisa uri 
zwi a konadzea naa?” 
mme awe vha mangala 
nga ipfi ḽihulu.”

Ndi ḽifhio dzina ḽa bugu ya Stacey ya 
u thoma? Ndi zwi pfhesesa henefha 
uri i pfhi ‘Smelly Cats’.

152, 1 Vhabebi vha Stacey vho 
mbo vhala iḽa bugu. Vha 
pfha vha tshi kanakana. 
“I ḓo vhuya ya anḓadzwa 
yeneyi?” hu vhudzisa 
khotsi awe. 

“Stacey u tshee muṱuku. 
Zwi nga konadzea hani 
uri bugu ya ṅwana wa 
miṅwaha ya sumbe i 
anḓadzwe?” Mme awe 
vha a ḓivhudzisa vha tshi 
tou ambela nṱha.

Vhabebi vha Stacey vho ḓipfha hani 
nga ha u anḓadzwa ha bugu yawe? 
Ndi a pfhesesa uri vho vha vha tshi 
khou kanakana.

Stacey Fru o bebwa nga 2007 Johannesburg, Afrika 
Tshipembe. Musi a tshee lutshetshe, Stacey o 
vha a tshi vhalelwa bugu dzi sa fheli nga vhabebi 
vhawe zwenezwi vho mu takula. Vho vha vha tshi 
mu sumbedza zwifanyiso zwa mivhalavhala ngeno 
Stacey a tshi khou amba sa mbuwe khathihi na u 
thethenyea.

Musi a tshee tshixele, o vha a tshi dzula fhasi phanḓa 
ha shelefu khulukhulu ya bugu, a tshi kokodza bugu 
nga nthihi nga nthihi. 

O vha a tshi takadzwa nga u fhenḓa masiaṱari, a tshi 
ṱala zwifanyiso zwa mivhalavhala. U vhala ipfi nga ipfi 
zwo vha zwi tshi mu takadza nga maanḓa.

Muhumbuloni wa Stacey, bugu dzine a khou vhala 
dzo ṅwalwa na u oliwa nga vhana, vha no fana nae. A 
ḓivhudza uri u ṱoḓou ṅwala bugu yawe, nangoho a i 
ṅwala.

Ḽiṅwe ḓuvha musi Stacey a tshi tou vha na miṅwaha 
ya sumbe fhedzi, mme awe vha mbo dzhena kamarani 
yawe. “Kha vha vhone! Ndi siaṱari ḽa u fhedza ḽa 
bugu yanga!” ndi Stacey a tshi ḓivhadza mme awe, 
o angaladza siaṱari ḽa u khunyeledza. Mme awe vha 
vhona tshitake tsha masiaṱari o no fhelaho o tsiga 
desike ya Stacey. “Ndi khou ya u i anḓadza,” Stacey 
u zwi amba a sa timatimi, “u itela uri i vhaliwe nga 
vhaṅwe vhana!”

Vhusiku honoho, vhabebi vha Stacey khevha vho 
dzula vhe mmbeteni.

“Hone vho vha vha tshi zwi ḓivha uri Stacey o ṅwala 
bugu yo fhelelaho?” Hu vhudzisa mme a Stacey.

“O ṅala bugu?” khotsi awe vha vhudzisa, “I vhidzwa 
mini?”

“I vhidzwa ‘Smelly Cats’. U amba uri u khou ṱḓ u i 
ganḓsa. Ndi khou ḓ vhudzisa uri zwi a konadzea naa?” 
mme awe vha mangala nga ipfi ḽhulu.”

Vhabebi vha Stacey vha mbo vhala iḽa bugu. Vha pfa 
vha tshi kanakana. 

“I ḓo vhuya ya anḓadzwa yeneyi?” hu vhudzisa khotsi 
awe. 

“Stacey u tshee muṱuku! Zwi nga konadzea hani uri 
bugu ya ṅwana wa miṅwaha ya sumbe i anḓadzwe?” 
ndi mme awe vha tshi elekanya nga mulomo.

Fhedzi vho vha vha tshi tama u thusa Stacey uri 
muloro wawe u wedze. 

Mme a Stacey vha ṋekedza mudzudzanyi wa 
maṅwalwa zwe Stacey a ṅwala. 

Nangoho uḽa mudzudzanyi a mbo vhala ‘Smelly Cats’! 
Ipfi nga ipfi.

“Kha i anḓadzwe heyi!” ndi ene a no ralo.

Stacey a mwemwela a bvisa na marinini.

Musi ‘Smelly Cats’ yo no anḓadzwa, Stacey o thusa 
kha u lugisela fulo ḽa bugu yawe, u itela u ḓivhadza 
bugu yawe vhaṅwe vhana ngae na vhabebi vhavho. 

“Heyi bugu ndo i ṅwala ndi ndoṱhe,” ndi Stacey a tshi 
ṱalutshedza vhathetshelesi. 

“Ndi vhona zwi na ndeme uri vhana vhanzhi – nga 
maanḓa vhana vha fhano Afrika- ri bule zwi re mbiluni 
dzashu nga maṅwalwa!”

U takalelwa ha ‘Smelly Cats’ a ho ngo guma nga 
ḓuvha ḽa fulo fhedzi. Iyi bugu yo ṱanganedzwa nga 
vha muhasho wa Pfunzo ya Muteo wa shango ḽa 
Afrika Tshipembe, zwine zwa amba uri vhana vha a 
tendelwa u vhala bugu iyi zwikoloni! Nga 2015, Stacey 
- o wina pfufho – Nyanḓadzo ya Nṱhesa ya Nyaluwo 
ya U Ranga ya Vhuhana. Vhabebi vha Stacey vho 
mu ṱalela vha tshi ḓihudza ngae musi a tshi gonya 
tshiteidzhi uri a ṱanganedze pfufho yawe. 

“U a ḓilaya hoyu ṅwana!” ndi mme awe vha no ralo 

“Ngavhe ri si vuwe ro mu timatima!” hu amba khotsi 
awe. 

“Ri songo tsha dovha ra kanakana mihumbulo yawe!” 
mme awe vha ralo vha tshi tendelana nazwo.

Vhabebi vha Stacey vha mwemwela vha tshi ḓihudza 
ngae.

U bva tshee Stacey a ṅwala ‘Smelly Cats’, o isa 
phanḓa na u ṅwala bugu dza vhana vha no nga 
ene. Fhedzi hu na zwiṅwe zwine a ita nga nnḓa ha u 
ṅwala. Stacey o no vha muṱunḓelatsiwana. O thoma 
Muteomuunḓi kana Faundesheni yawe, i no ita zwa 
u avhela vhashai bugu, khomphyutha, zwiambaro na 
zwiḽiwa.

Stacey o dovha hafhu a shumisa u bvela phanḓa 
hawe kha u vha muṱuṱuwedzi na mulwelapfanelo dza 
vhathu. U anzela u vha a tshi khou amba na vhathu e 
na fulufhelo ḽa uri u ḓo funza na u ṱuṱuwedza vhana, 
vha no nga ene.

Musi wa tshipitshi tsha u thoma tsha Stacey, o 
ṱuṱuwedza maḓana na maḓana a vhagudi vha 
Maṱiriki.

“U wedza ha miloro a hu na uri u ṅwana kana u 
mulala!”

U vhala ha 1

Dzina ḽa bugu ya u thoma ya Stacey ndi ḽifhio?
Dzina ḽa bugu ndi ‘Smelly Cats’

Stacey o vha e na miṅwaha mingana musi a tshi ṅwala bugu yawe ya u ranga?
O vha e na miṅwaha ya sumbe fhedzi.

Ndi ngani vhabebi vha Stacey vho vha na u mu kanakana?
•	 Ngauri vho vha vha si na vhuṱanzi uri Stacey o no swikisa miṅwaha ya u vha muṅwali 

wa bugu.
•	 Ngauri vho vha sa koni u ḓivha uri bugu yawe i nga anḓadzwa naa.
•	 Ṱhamusi vho vha vha si na vhuṱanzi uri bugu yawe yo vha i ya vhulenda lune ya nga 

anḓadzea.

U vhala ha 2

Vhabebi vha Stacey zwi pfesesa hani musi a tshi thoma u amba nga a anḓadza 
bugu yawe? 
•	 Vho pfa vha tshi kanakana.
•	 Vho vha vha si na vhuṱanzi uri o no aluwa naa lune a nga anḓadza bugu.
•	 Vho vha vha sa ṱalukanyi uri bugu yawe i nga vha na muanḓadzi. 

Ndi ngani vhabebi vha Stacey vho ḓihudza ngae?
•	 Ngauri o vha o wina pfufho.
•	 Ngauri bugu yawe yo vha yo anḓadzwa.
•	 Ngauri o vha a tshi ḓilaya ene muṋe.

Ndi ngani Stacey o vhudza vhagudi vha Maṱiriki uri, “U wedza ha miloro a hu na 
uri u ṅwana kana u mulala!”?
•	 Ngauri o vha a tshi tama u vha ṱuṱuwedza uri vha tende miloro yavho i tshi wedza.
•	 Ngauri u ita zwipitshi zwa u funza na u ṱuṱuwedza vhaṅwe vhana vha no nga ene.
•	 Ngauri o vha a tshee muṱuku nahone muloro wawe wo wedza.
•	 Zwauri bugu ya Stacey yo anḓadzwa musi a tshi tou vha na miṅwaha ya sumbe 

fhedzi zwi sumbedza uri na vhana vho tea u vha na u lorela phanḓa. Stacey u khou 
tama vhana vhoṱhe vha tshi zwi ḓivha hezwi!

Siangane ya mafhungo Miṅwe ya mihumbulo ine 
vha nga ṋea vhagudi

Tshiṱirathedzhi tsha: U 
monithara Kupfhesesele

•	 Ndi mini: U ṱola kupfhesesele kwaṋu 
inwi muṋe musi ni tshi khou vhala, na u 
awela arali zwithu zwi sa pfhali.

•	 Ndi nga mini ri tshi tshi shumisa: U 
ṱalukanya musi ni sa pfhesesi tshithu 
na u tshi lulamisa.

•	 Zwine tsha thusa ngazwo: Tshi ita uri ni 
dzulele u ḓidzhenisa kana u dzhenelela 
kha mafhungo zwa khwiṋisa u 
pfhesesa nge na ṱavhanyedza u 
tandulula u sa pfhesesana

•	 Zwa vhukuma u ṅwala ndi mini? Ndi 
nḓila ya u rekhoda mihumbulo hu tshi 
shumiswa maḽeḓere kana zwiga. Ri 
shumisa u ṅwala u anetshela zwiṱori, 
u rumela milaedza, na u humbula 
mafhungo. U ṅwala ndi lushaka lwa 
thekinoḽodzhi (tshishumiswa tshe 
vhathu vha tshi sika u itela u vha 
thusa).

•	 Tshiṱori itshi tsho itea miṅwaha ya 
5,000 yo fhiraho, zwine zwa vha 
tshifhinga tshilapfhu vhukuma - kha 
zwine ra nga zwi vhidza “Äòzwifhinga 
zwa kale‚Äô. Zwifhingani zwa kale, 
vhathu vho vha vha sa athu u vha 
na bugu, khomphyutha, kana na 
mabammbiri. Alifabethe yo vha i sa 
athu u tumbulwa. Ndi ngazwo vhathu 
vho vha vha tshi ṅwala kha ḓaba ḽa 
vumba vha tshi shumisa zwifanyiso na 
zwiga.

•	 Maṅwalo a kale o vha a tshi shumisa 
zwifanyiso u imela zwithu. Tshifhinga 
tshi tshi khou ḓi ya, zwifanyiso zwo 
shanduka zwa vha zwiga. Alifabethe 
yashu ṋamusi yo bveledzwa u bva kha 
maitele a kale a u ṅwala.

•	 Musi vhathu vha tshi thoma u dzula 
vhoṱhe ḓoroboni, vho vha vha tshi 
ṱoḓa nḓila ya u dzulela u tevhela na u 
humbula zwithu. Ndi musi vhuṅwali ho 
tumbulwa. U ṅwala zwo vha thusa u 
humbula na u kovhelana mafhungo.

•	 Itshi tshiṱori ndi tsha zwigwadagwada 
zwo fhambanaho.

•	 Tsho ṅwaliwa Iraq.

•	 Zwo itea kalekale.

•	 Tshiṱori itshi tshi ḓo thusa vhagudi 
vhavho u pfesesa uri u ṅwala ndi 
vhutumbuli ha ndeme ha vhathu na 
uri vhaṅwali vha thusa u rekhoda 
mihumbulo, zwiṱori, na mafhungo a 
vhaṅwe.

Thero: Ri vhaṅwali

TSHIṰORI 4
VHAṄWALI VHA U 
THOMA KHA ḼIFHASI

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

167, 1 Zwino, ḓaba ḽa vumba ḽi 
ḓo omiswa ḓuvhani. Musi 
ḽo no khwaṱha, Maḓaba a 
a vhewa sa rekhodo dzine 
dza ḓo vhala maḓuvha, 
dzivhege kana miṅwaha 
iḓaho.

Kha ndi ime ndi humbule. Vha 
ṅwalela kha vumba, ḽa litshiwa ḽa 
oma u itela uri ḽi ḓo vhewa tshifhinga 
tshilapfu. Kha ndi sedze arali ndi 
tshi pfesesa: Vha khou ṅwala kha 
vumba ḽo nukalaho. Vha tea u ḽi 
litsha ḽa oma ḓuvhani u itela uri ḽi 
vhewe sa rekhodo. Zwi vhonala zwo 
ṱangananesa u fhirisa u shumisa 
bammbiri na peni. Ndi a ḓivhudzisa 
uri ndi ngani vha so ngo shumisa 
bammbiri nṱhani hazwo?

169, 2 Ngauralo, tshifanyiso 
tsha tsinde ḽa baḽi tsho 
bvelela tsha vha tshiga 
tsha baḽi tshe tsha vha 
tshi tshi leluwa u tshi ola. 
Hetshi tshiga tsho mbo 
ḓi pfheseswa nga vhathu 
vhanzhi sa tshine tsha 
amba baḽi, naho tsho 
vha tshi sa tsha fana na 
tshifanyiso tsha ṱhodzi ya 
baḽi.

Kha ndi ime ndi humbule. Musi vha 
tshi thoma u ṅwala, vho vha vha tshi 
ola zwifanyiso. Fhedzi nga murahu 
ha tshifhinga, u ola tshifanyiso 
zwo mbo ḓi leluwa na u ṱavhanya. 
Ndi a ḓivhudzisa uri ndi ngani. Kha 
ndi sedze uri ndi a pfhesesa: Nga 
murahu ha tshifhinga, zwifanyiso 
zwo ṱanḓavhuwaho zwo shanduka 
zwa vha zwo leluwaho - nahone zwi 
sa tsha fana na tshithu tshe vha vha 
vha tshi khou amba nga hatsho.

Vhathu vho sika zwithu zwinzhi zwa tshakha dzo 
fhambanaho zwa thekinolodzhi. Ro sika dzigoloi, 
dzikhomphyutha na ṱhingothendeleki. Ro sika 
dziradio, dzirobotho na dzifiridzhi. Fhedzi tshithihi tsho 
ri tswaho muhumbulo kha thekinodzhi dza vhathu ndi 
tshine tsha vhonala tshi sa konḓi: u ṅwala.

Vhathu vho thoma u ṅwala kha miṅwaha ya 5,000 yo 
fhelaho.Huṅwe ha fhethu he ha tumbuliwa u ṅwala 
hu pfi Sumer. Sumer ndi huṅwe ha fhethu kha ḽifhasi 
he vhathu vha thoma u dzula dziḓoroboni. U vha na 
vhathu vhanzhi fhethu huthihi zwi shandukisa nḓila ye 
vhathu vha vha vha tshi tshila ngayo.

Vhathu vha Sumer vho fhaṱa thembele khulu nga 
ngomu ha mbondo dza ḓorobo yavho uri vha rabele 
midzimu yavho. Naho zwo ralo thembele dzo vha dzi 
sa shumiswi u rerela fhedzi. Thembele dzo dovha dza 
vha hune vha vhea thundu dzavho dzo fhambanaho. 
Vha ṅwaleli vha dzi thembele vho ita nḓila ine vha 
kona u tevhelela uri ndi mini zwo vhewaho afho 
thembeleni uri vha si hangwe. Ndi yone nḓila ye u 
ṅwala ha thomwa ngayo.

Elelwani mafheloni a khalaṅwaha ya u kaṋa, vhafunzi 
vho vha vha tshi ṱoḓa u vhulunga mimanngi ya 10 ya 
goroi henengei thembeleni. Muṅwaleli o vha a tshi ola 
tshifanyiso tshiṱuku tsha Thanda ya goroi, a kona u 
ita thali nga vho 10 kha ḓaba ḽa vumba.

Zwino, ḓaba ḽa vumba ḽi ḓo omiswa ḓuvhani. Musi ḽo no 
khwaṱha , Maḓaba a a vhewa sa rekhodo dza ḓo vhali 
maḓuvha, dzivhege kana miṅwaha iḓaho.

Tshivhumbeo tsha u ṅwala tsho vha tsho fhambana 
na maḽeḓere a aḽifabete a tshi no tshifhinga. O vha o 
itiwa nga zwifanyiso zwiṱuku u sumbedza zwithu zwo 
fhambanaho.

Naho zwo ralo, zwi tshi ya nga zwifhinga, musi 
thundu nnzhi i tshi khou ḓiswa thembeleni, zwifanyiso 
zwo bveledzwa u vha zwiga. Musi thundu nnzhi dzo 
fhambanaho dzi tshi ḓiswa thembeleni dza ḓoroboni. 
Vhaṅwaleli vho tea u ṅwala nga u ṱavhanya. Vho 
vha vha si na tshifhinga tshinzhi tsha u ola nga 
vhuronwane, zwidodombedzwa zwa dzi thanda dza 
goroi na dziṅwe thundu.

Ngauralo tshifanyiso tsha goroi tsho bveledzwa u vha 
zwiga ngauri thanda ya goroi i a leluwa u i ola. Hezwi 
zwiga zwo swika he zwa pfesesiwa uri zwi amba goroi, 
naho zwi si tsha vhonala sa nyolo ya thanda ya goroi.

Vhafunzi na vhaṅwaleli vha a ṱoḓea uri vha kone u 
pfesesa hu si ni zwo vhulungwaho kha kha thembele 
dzavho, na uri ndi thunduḓe dzine vha vha nadzo 
dzo ṱangana dzoṱhe. Zwino vhaṅwaleli vho no bva 
thembeleni dzoṱhe dza Sumer vha tea u ṱangana vha 
dzhia tsheo u ita zwiga zwi fanaho zwine vhoṱhe vha 
ḓo shumisa. Haya maṅwalele a zwino a vhidzwa u pfi 
Cuneiform.

Holu lushaka lwa maitele a fanaho ho bvelela kha 
mashango o bvelelaho o fhambanaho kha lifhasi ḽoṱhe 
- Igipita, Peru, and China. Kuṅwalele kwa tshizwino 
kwo sikiwa kana u tevhela kuṅwalele kwa kale kwo 
fhambanaho.

Nga u sikiwa ha u ṅwala vhathu vha nga kona u 
rekhoda mihumbulo na zwiṱori. Ri nga fhaṱa mabindu 
na lupfumo. Ri nga rumela milaedza fhethu ha 
kulekule. U tumbula u ṅwala zwo shandukisa tshoṱhe 
zwine vhathu vha nga kona.

U vhala ha 1

U ṅwala ho tumbuliwa lwa u thoma ngafhi?
Sumer, na Iraq ntswa.

Vhathu vha Sumer vho vha vha tshi ṅwalela kha mini?
Vho vha vha tshi ṅwala kha vumba.

Ndi ngani u ṅwala ha u thoma ho tumbuliwa?
•	 Ngauri thundu dzo vha dzi tshi vhewa thembeleni, na vhathu vho dzulaho henefho 

vho ṱoḓa nḓila ya u humbula zwe zwa vha zwi tshi khou vhewa afho.
•	 Ngauri vhaṅwaleli na vhafunzi vho vha vha tea ḓivha uri vha na thundu nngana dzo 

ṱangana

U vhala ha 2

U tumbula u ṅwala zwo itea lini?
U ṅwala ho tumbuliwa miṅwaha yo fhiraho ya 5,000. 

U ṅwala zwo tumbuliwa ngafhi?
Ho tumbuliwa dzi thembeleni.

Ndi nga mini u ṅwala ho shanduka u ya nga zwifhinga?
•	 Ngauri zwifanyiso zwi dzhia tshifhinga tshilapfu u zwi ola, vhaṅwaleli vho vha vha tshi 

ṱoḓa u ṅwala nga u ṱavhanya.
•	 U ṅwala ho shanduka ngauri thundu nnzhi dzo vha dzi tshi khou ḓiswa thembeleni. 

Vha ṅwaleli vha tea u ṅwala nga u ṱavhanya.
•	 Vhaṅwaleli vho no bva thembeleni dzo fhambanaho vho vha vha tshi tea u vhala zwo 

ṅwaliwaho nga muṅwe zwino vho dzula vhoṱhe vha bveledza zwiga zwine vhoṱhe vha 
ḓo shumisa.

Siangane ya mafhungo Miṅwe ya mihumbulo ine 
vha nga ṋea vhagudi

Tshiṱirathedzhi tsha: U 
ṱumanya

•	 Ndi mini: Ndi u elekanya nga ha nḓila 
ine tshiṱori tsha ṱumana ngayo na 
vhutshilo haṋu, dziṅwe bugu, kana zwi 
re shangoni.

•	 Ndi nga mini ri tshi tshi shumisa: U 
pfhesesa tshiṱori khwiṋe nga u tshi 
ṱumanya na zwithu zwine ra vho zwi 
ḓivha.

•	 Zwine tsha thusa ngazwo: Zwi ita uri 
tshiṱori tshi pfhesesee na uri zwi leluwe 
u tshi humbula.

•	 U pfhela vhuṱungu zwi amba u 
vhona musi muthu a tshi ḓipfha e na 
vhumvumvu, o ṱungufhala, kana o 
ṱutshelwa. Zwi amba u vha na ndavha 
na vhuḓipfi havho na u khetha u vha 
thusa kana u vha katela.

•	 Ri nga ita khetho ya vhuthu musi ri 
tshi humbula nḓila ine ra nga ḓipfha 
ngayo kha vhuimo ha muṅwe muthu 
(nga u ḓivhea vhuimoni ha muṅwe 
muthu). U humbula zwifhinga zwe 
ra vha ri tshi ḓipfha ri roṱhe kana ro 
tshuwa zwi nga ri thusa u ita zwithu 
nga u pfhela vhuṱungu.

•	 Khonani dzi anzela u dzula dzoṱhe 
nga tshiswiṱulo nahone dza tamba 
dzoṱhe. Vhagudi vhaswa kana vha re 
na ṱhoni vha nga pfa vha tshi tshuwa 
u humbela u ṱanganela, zwihuluhulu 
musi vhaṅwe vho vha na khonani kale. 
U dzhenisa muthu, nga u mu ramba 
uri a dzule kana a tambe, zwi nga ḓisa 
phambano khulwane.

•	 A hu na ane a nga ri kombetshedza 
uri ri vhe na vhuthu. Vhuthu ndi u 
ḓikhethela.

•	 Mafhungo aya ndi a tshiṱori tshi si 
tsha ngoho.

•	 Tsho ṅwaliwa Afrika Tshipembe.

•	 Zwi khou itea kha tshifhinga tsha 
musalauno.

•	 Tshiṱori itshi tshi ḓo thusa vhagudi 
vhavho u pfesesa uri u pfhela vhuṱungu 
zwi amba u ṱhogomela nḓila ine 
vhaṅwe vhathu vha ḓipfha ngayo na u 
katelwa musi hu tshi tambiwa.

Thero: Ri na u pfhela vhuṱungu

TSHIṰORI 5

MAEMU U VHA NA 
KHONANI NTSWA

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

182, 1 Fhedzi musi Maemu 
o eḓela kha mmbete 
wawe vhusiku, A 
humbula nga ha musi 
a tshi thoma tshikolo, 
phanḓa ha musi a sa 
athu ḓivha Vhonani na 
Orisumbedza.O humbula 
nga ha vhegenyana musi 
o dzula e eṱhe nga bureiki, 
a tshi fulufhela uri muṅwe 
muthu u ḓo ṱoḓa u dzula 
nae. “·π∞hamusi a thi tei 
u zwi ita,” ndi Maemu a 
tshi humbula. “Fhedzi ndi 
ṱoḓa.”

Maemu o humbula vhuludu he a 
vhu pfha musi o vha a si na khonani 
dza u dzula nadzo nga bureiki. A ita 
vhuṱumani na zwa Thomani. O kona 
u zwi vhona uri Thomani u khou pfha 
vhuludu sa zwe ene a zwi pfhisa 
zwone. U a zwi ḓivha uri hezwo zwi 
ṱungufhadza hani. Ndi humbula uri 
ndi zwone zwe Maemu a dzhia tsheo 
ya u vha na vhuthu.

184, 3 “Ee, inwi. Ni khou ṱoḓa u 
ḓa na dzula na rine?” “ 
Ha vhonala u mwemwela 
kha tshifhaṱuwo tsha 
Thomani. 

A amba ari, “Zwo luga.”

Ndi nga ita vhuṱumani. Tshiṅwe 
tshifhinga, ndo vha ndi bisini ndo 
ṋea vhaṅwe mufumakadzi vha 
mualuwa vhe vha vha vho tou 
ima. Nda vha fha vhudzulo hanga, 
fhedzi ndo zwi ḓivha uri ndo vha ndi 
tshi khou vhu ṱoḓa hoho vhudzulo. 
Fhedzi vho vha vha tshi khou vhu 
ṱoḓa u fhira nṋe. Vho vhonala vho 
takala musi ndo no vha fha hovhuḽa 
vhudzulo. Ndo pfha ndi tshi ḓihudza 
u nanga u vha na vhuthu na u ita 
muṅwe muthu uri a pfhe e wavhuḓi. 
Ndi vhona unga Thomani na ene, u 
tea u pfha a tshi ḓihudza.

Khumo u ita tshiṅwe na tshiṅwe na Bonga na Bantu. 
Tshifhinga tshoṱhe vho vha vha tshidzula fhasi ha muri 
muthihi vha tshi ḽa tshiswiṱulo. Tshifhinga tshoṱhe vho 
vha vha tshi raha vhoṱhe bola ya milenzhe phanḓa na 
murahu kha lurumbu luthihi lwa mudavhi.

Ḽiṅwe ḓuvha tsimbi i tshi lila ya bureiki, Vho Ngoma 
vho vhidza Khumo uri a sale kiḽasini. Khumo a sedza 
Bonga na Bantu. Na vhone vho mu sedza vho. “I ḓo 
ṱangana na vhoiwe nnḓa,” hu amba Khumo.

“Khumo, ndo ni vhidza uri ri ambe nga ha muṅwe wa 
vhane na dzhena navho kiḽasini nthihi,” Hu amba Vho 
Ngoma. Ndo vhona uri Thomas u a shona. Ndi vhona 
uri nga bureiki u vha o dzula e eṱhe. Ndi khou fulufhela 
uri ni nga mu katela na khonani dzaṋu.”

Khumo o vha a sa ḓivhi uri a ri mini. O vha a tshi khou 
ṱoḓa u vhudza Vho Ngoma uri Thomas o fhumulesa 
zwa u vhilaedza. Na uri khonani dzawe a vha ṱoḓi u 
tamba nae. Fhedzi Khumo ha ngo amba tshithu.

Musi khumo o bvela nnḓa, Bonga na Bantu vho 
vha vho no dzula fhethu havho ha maḓuvha.”Ni 
khakhathini?” Ndi Bantu a tshi vhudzisa.

“Hai Vho Ngoma vho wana penisela ya fhasi,” ndi 
Khumo a tshi zwifha. O vha a sa khou pfa u nga a 
nga vha vhudza zwe Vho Ngoma vha amba. U swikela 
zwezwo a tshi ḓo vha o no humbula nga hazwo.

Vhusiku hoho Khumo o gungulela mme awe. “Uu! 
Vho Ngoma vho nkhumbela u vha khonani na houḽa 
mutukana a sa pfesesei, Thomas,” ndi Khumo a tshui 
gungula. “Ha na khonani na nthihi u dovha a sa ambe 
na muthu na muthihi. A thi pfesesi uri ndi nga’ni vho 
humbela nṋe uri ndi tambe nae?” 

Mme a Khumo vho mu sedza vha tshi khou humbula. 
“Zwo luga a ni tei u zwi ita. Vho Ngoma vho tou 
humbela fhedzi. Zwavhukuma a hu na na tshithu na 
tshithihi tshine Vho Ngoma vha nga tshi ita uri inwi ni 
zwi ite arali ni sa funi,” vho amba vho tou khwaṱhisa. 
Hezwo Khumo zwo mu ita uri a pfe a khwiṋe. 

A thi tei u tamba na houḽa ṅwana a sa pfesesei, Ndi 
musi a tshi humbula.

Fhedzi musi Khumo o eḓela kha mmbete wawe 
vhusiku, o humbula nga ha musi a tshi thoma tshikolo, 
phanḓa musi a saathu ḓivha Bonga na Bantu. O 
humbula nga ha vhege ṱhukhunyana, musi o dzula e 
eṱhe nga bureiki, a tshi fulufhela uri muṅwe muthu 
u ḓo ḓa a dzula nae. “Ṱhamusi a thi tei u zwi ita, ndi 
khumo a tshi humbula, “fhedzi ndi ṱoḓa u zwi ita.”

Ḓuvha ḽi tevhelaho, Khumo a dzula na Bantu na 
Bonga. O sedza Thomas o dzula e eṱhe. Ndi humbula 
uri ndi zwavhuḓi arali Thomas a tshi nga dzula na riṋe, 
ndi Khumo a tshi amba.

“Thomas? Ndi nga’ni ni tshi ṱoḓa u mu katela? Ho 
vhudzisa Bantu, a tshi khou sea.

“Ehee! Ha vhuivho a sa sumbedza a tshi takadza, hu 
amba Bonga.

“Ndi vhona u nga ndi muthu wavhuḓi,” Khumo a ralo. 
“Nṋe u mpfhisa vhuṱungu. Ahuna muthu ane a nga 
takalela u dzula e eṱhe nga bureiki. Nahone, arali ra 
vha na khonani ya vhuṋa ri nga tamba sa tshipano 
tsha khwiṋe.”

“Zwo luga,” Bantu na Bonga vha tenda.

Khumo a ya hu re na Thomas. “Hei! Ni a ṱoḓa u ḓa na 
dzula na riṋe?”

Thomas a sedza hoṱhe hoṱhe. O vhudzisa a ri, “Nṋe?” 

“Ee, inwi. Ni ṱoḓa n tshi ḓa na dzula na riṋe?” 

Ha vhonala u mwemwela kha tshifhaṱuwo tsha 
Thomas. O amba ari, “Zwo luga”. 

Musi vho no ḽa, vhatukana vho shumisa matombo u 
ita zwipikwa zwivhili. Vho vha vha tshi khou tamba 
nga vhavhili vhavhili. “Heyo yo vha bola ya milenzhe 
ya khwiṋe ye ra vhuya ra i tamba!” Ndi Bonga a tshi 
vhudza Thomas.

“Ndi a ḓi hudza nga inwi, Khumo,” hu amba Vho 
Ngoma, mafheloni a ḓuvha. Ndi musi Khumo a tshi 
bva nga muṋango, o pfa a tshi ḓihudza vho.

U vhala ha 1

Mudededzi wa Khumo ndi vho nnyi?
Dzina ḽavho ndi Vho Ngoma.

Ndi mini tshe Vho Ngoma vha humbela uri Khumo a ite?
Vho humbela Khumo u katela Thomas nga bureiki.

Thomas o vha a tshi anzela u dzula na nnyi nga bureiki?
O vha a tshi anzela u dzula e eṱhe.

Ndi nga mini Vho Ngoma vho ḓi hudza nga Khumo?
•	 Khumo o dzhia tsheo ya u humbela Thomas a dzule nae na khonani dzawe.
•	 Ngauri Khumo o vha e na vhulenda. O vha a songo tea o vha!
•	 Ngauri Khumo o katela Thomas.
•	 Ngauri Khumo o ita zwe Vho Ngoma vha mu humbela.

U vhala ha 2

Zwo dzhiela Khumo tshifhinga tshingafhani u dzhia tsheo ya u katela Thomas?
Zwo mu dzhiela vhusiku vhuthihi.

Thomas o ḓi pfisa hani musi Khumo a tshi thoma u mu humbela tamba?
mangala/tamba

Mathomoni, Khumo o vha a sa ṱoḓi u katela Thomas. Ni nga ita vhuṱumanyi? No 
vhuya na ṱoḓa u sa katela muṅwe? Ndi nga mini?
Phindulo dza vhagudi vhone vhaṋe

Ndi nga mini Khumo o dzhia tsheo ya u katela Thomas?
•	 Ngauri o humbula uri zwi tou tou nga mini u dzula u woṱhe nga bureiki.
•	 Ngauri o humbula musi o vha a tshi khou dzula e eṱhe, o tama arali muṅwe o vha o 

ṱoḓa u dzula nae.
•	 Ngauri o humbula uri ndi vhulenda na u pfela zwi ne zwa tea u itwa.

Siangane ya mafhungo Miṅwe ya mihumbulo ine 
vha nga ṋea vhagudi

Tshiṱirathedzhi tsha: U ita 
tsedzuluso

•	 Ndi mini: Ndi u dzhia tsheo arali 
ni tshi takalela tshiṱori kana zwe 
vhabvumbedzwa vha nanga.

•	 Ndi nga mini ri tshi tshi shumisa: U 
ḓa na mihumbulo yaṋu na u pfhesesa 
tshiṱori kha vhuimo / ḽeveḽe yo dziaho.

•	 Zwine tsha thusa ngazwo: Ndi u 
elekanya nga ha mulaedza wa tshiṱori 
na zwine na tenda nga hatsho.

•	 U pfhela vhuṱungu zwi amba u kona u 
vhona musi muthu a tshi khou tambula 
kana a tshi khou ṱoḓa thuso. Zwi 
amba u vha na ndavha na nḓila ine 
vha ḓipfha ngayo na u khetha u thusa 
naho zwi songo leluwa.

•	 Khonani dzi a tikedzana zwifhingani 
zwi konḓaho. Mishumo miṱuku ya 
vhuthu, u fana na u kovhelana zwiḽiwa, 
i nga ita phambano khulwane. U thusa 
vhaṅwe zwi nga dovha zwa ita uri ri 
ḓipfhe ro takala na u ḓikukumusa.

•	 Fulufhedziso ndi musi ni tshi amba uri 
ni ḓo ita tshithu na fhedza no ita zwe 
na fulufhedzisa. Maṱodzi o fulufhedzisa 
uri ha nga vhudzi muthu nga ha uri 
Khuthadzani ha khou ḽa zwiḽiwa zwa 
masiari. Naho zwo vha zwi tshi ḓo 
vha zwo leluwa u ṱalutshedza mme 
awe zwoṱhe, o nanga u ṱhonifha zwine 
khonani yawe ya zwi tama nahone a 
ita zwe a fulufhedzisa.

•	 U pfhela vhuṱungu a zwi leluwi 
tshifhinga tshoṱhe. Nga zwiṅwe 
zwifhinga u vha na vhuthu zwi amba 
u litsha tshithu tshine ra tshi ṱoḓa. Ri 
nga fanela u kovhekana, u lindela kana 
u ṱuwa ri si na tshithu tshine ra tshi 
ṱoḓa.

•	 Mafhungo aya ndi a tshiṱori tshi si 
tsha ngoho.

•	 Tsho ṅwaliwa Afrika Tshipembe.

•	 Zwi khou itea kha tshifhinga tsha 
musalauno.

•	 Itshi tshiṱori tshi ḓo thusa vhagudi 
vhavho u pfhesesa uri u pfhela 
vhuṱungu zwi nga amba u thusa 
vhaṅwe vha shayaho naho zwi tshi 
ṱoḓa u ḓiita tshiṱhavhelo kha zwiṅwe.

Thero: Ri na u pfhela vhuṱungu

TSHIṰORI 6

SENDEWITSHI YO 
ENGEDZWAHO

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

191, 4 Maṱodzi a ṅwata 
sendewitshi yawe nga 
vhukati, hafu a i fha 
Khuthadzani. A ri, “Ndi a 
fulufhedzisa, – ndi nga si 
vhudze muthu.”

Musi ri tshi sumbedza u pfhela 
vhuṱuku, ri ḓidzhenisa mabutsuni a 
muṅwe. Ri vha fara nga nḓila ine ra 
lavhelela u farwavho ngayo. Ndi tshi 
ita tsedzuluso Maṱodzi ndi muthu wa 
u pfhela vhuṱungu ngauri a humbula 
u kovhekana zwiḽiwa na khonani 
yawe, ha vhuyi a ṱoḓa u thoma u 
humbelwa.

194, 2 “Iṅe sendewitshi hafhu 
hafhu?” Mme awe vha 
vhudzisa vha tshi khou 
ṱḓ u ḓvha. A zwifha ari, 
“Oho… Ndi na zwipotso 
ṋmusi zwino ndi ḓ ṱḓ 
zwiṅe zwiḽwa,”

Maṱodzi u khou amba mazwifhinyana 
u itela zwe a fulufhedzisa khonani 
yawe. Ndi ita tsedzuluso ya uri u 
khou lingedza u vha khonani yavhuḓi. 
Hezwi ndi vhuṱanzi vhunzhi ha uri 
Maṱodzi u na vhuthu na u pfhela 
vhuṱungu, – u ita tshiitisi tsha u wana 
sendewitshi yo engedzeaho, fhedzi 
uri a si pfhuke fulufhedziso ḽawe kha 
khonani yawe.

Muṅwe Musumbuluwo, Mokgadi a bvisa sendewitshi 
begeni yawe. Ho vha hu hu ṋama ya khuhu na 
mayonaise- zwine a zwi takalelesa. A mbo ḓi thoma u 
ḽa a songo zwi vhona uri Ntsako ha khou ḽa. 

“Tshiswiṱulo tshaṋu tshi ngafhi?” Ndi Mokgadi a 
tshivhudzisa Ntsako. 

“A thi na tshiswiṱulo ṋamusi,” Hu amba Ntsako. “Mme 
anga vho ṱangana na khombo ya goloi zwino vha 
vhuongeloni. 

“A ri na vhurotho hayani. Fhedzi ni songo vhudza 
muthu. Mokgadi a ṅwata sendewitshi yawe nga 
vhukati, Hafu a ifha Ntsako. 

A ri, “Ndi a fulufhedzisa –  
ndi nga si vhudze  
muthu.”

Nga Ḽavhuvhili nga matsheloni, Mokgadi a ya 
ṱshiṱangani. 

“Mmawe ndi khou humbela, ndi nga wana sendewitshi 
mbili dza tshiswiṱulo ṋamusi?” o humbela zwavhuḓi.

“Mbili? Ndi nga’ni mbili?” Ho vhudzisa mme awe.

“Um..Ndi na nḓala nnzhi ṋamusi!” O amba o ḓiimisela. 

“Ṱhamusi u khou hula?” ndi mme a Mokgadi vha 
tshi khou humbula, musi vha tshi khou dzhenisa 
sendewitshi ya vhuvhili begeni yawe.

Nga bureiki, Mokgadi a bvisa sendewitshi mbili begeni 
yawe, iṅwe a i ṋekedza Ntsako.

“Ndi yanga?” Ndi Ntsako a tshivhudzisa, a tshi 
vhonala o mangala. 

Ndi ḓo ni ḓela na tshiswiṱulo u swika mme aṋu vha 
tshi vhuya hayani,” Ho amba Mokgadi, “Ni songo 
vhilahela.”

Nga Ḽavhuraru tshikolo tshi sa athu dzhena, o 
dodomela tshiṱangani u yo ita sendewitshi ya Ntsako. 
O vha sa tsha ṱoḓa mme awe vha tshi mu vhudzisa 
hafhu nga ha sendewitshi ya vhuvhili. Fhedzi mme awe 
vha dzhena musi a tshi khou ḓodza phinathi batha 
kha vhurotho.

“Iṅwe sendewitshi hafhu hafhu?” Mme awe vha 
vhudzisa vha tshi khou ṱoḓa u ḓivha. 

A zwifha ari, “Oho… Ndi na zwipotso ṋamusi zwino ndi 
ḓo ṱoḓa zwiṅwe zwiḽiwa,” 

Nga bureiki, Mokgadi a bvisa sendewitshi mbili begeni 
yawe. Sendewitshi ya ṋama na tshizi ye a itelwa nga 
mme awe na sendewitshi ya phinati batha ye a ita 
ene muṋe. 

“Ndi ifhio ine na i ṱoḓa?” O vhudzisa khonani yawe. 

“Ni nga mpha ya ṋama na tshizi?” ho amba Ntsako.

“Ee!” Hu fhindula Mokgadi nga u pfela vhuṱungu, naho 
o vha a tshi khou ṱoḓa ya ṋama na tshizi ene muṋe.

Nga Ḽavhuṋa nga matsheloni, Mokgadi a fhedza 
tshifhinga tshilapfu a tshi khou ṱamba na u ambara u 
itela uri a si vhe na tshifhinga tsha u ḽa vhuragane.

“Mokgadi! Ni khou lenga!”Ndi mme awe vha tshi 
vhidzelela.

“Ndi khou humbela pfarelo mmawe,” u a vhidzelela 
murahu. 

“Ndi khou humbela u itelwa sendewitshi ya 
vhuragane!” Musi a tshi khou ya tshikoloni, a vhea 
sendewitshi ya vhuvhili kha bege yawe ya tshiswiṱulo. 
O humbula uri a nga  
kona u fhedza ḓuvha  
ḽithihi a songo ḽa  
vhuragane.

Nga tshiswiṱulo, Mokgadi thumbu ya mukgadi yo 
vha i tshi khou vhavha, fhedzi a ṋea khonani yawe 
sendewitshi nga dakalo.

Vhusiku honoho, Musi Mokgadi a tshi khou tamba 
nnḓa hu sa athu swika tshilalelo, Mme a Mokgadi vha 
wana luṱingo. 

“Havha ndi mme a Ntsako, nga ipfi ḽi re kha luṱingo. 

Vha amba vhari, “Ntsako o mmbudza uri vho mu 
rumela tshiswiṱulo vhege yoṱhe musi ndi vhuongeloni. 
Ndi khou livhuwa vho mu londa.”

Mme a Mokgadi vha ḓimwemwelela. Vho kona u 
pfesesa sendewitshi mbili mafheleloni.

Mme a Mokgadi vha mu vhidza. “Mokgadi, ndi khou 
ṱoḓa u amba na inwi, iḓani ni dzule fhasi,” ho amba 
mme awe.

O humbula uri, “Yoo, vha khou ya u ntsemela u ḽa 
sendewitshi nnzhi! 

“Ndi a zwi ḓivha uri ndi mini no vha ni tshi khou 
ṱoḓa tshiṅwe tshiswiṱulo,” ndi mme awe vha tshi 
mwemwela, ndi mini ni songo mmbudza vho? 

Ndi uri ndo vha ndo fulufhedzisa Ntsako uri a thi 
nga vhudzi na muthihi uri a hu na zwiḽiwa hayani,” hu 
amba Mokgadi.

“Hezwo ndi zwavhuḓi zwi no tea u itwa, Mokgadi. Ndi 
a ḓihudza nga inwi!”

Ḓuvha ḽi tevhelaho nga tshiswiṱulo, Ntsako a bvisa 
ḽoḽipopo begeni yawe.

“Heyi ndi yaṋu, i bva kha nṋe na mme anga.” Hu amba 
Ntsako.

200



Musi Mokgadi a tshi khou muṋa ḽoḽipopo yawe, o 
humbula uri o pfa zwi zwavhuḓi u thusa khonani yawe.

U vhala ha 1

Mokgadi o vha a tshi takalela sendewitshi ya lushaka lufhio?
Sendewitshi i ne Mokgadi a i funa ndi ya ṋama ya khuhu na mayonaise.

Mokgadi o ḓela na nnyi sendewitshi iṅwe ya vhuvhili?
O ḓa na iṅwe sendewitshi ya khonani yawe Ntsako.

Ndi nga mini Mokgadi a songo vhudza mme awe uri iṅwe sendewitshi ndi ya 
Ntsako?
•	 Ngauri o fulufhedzisa khonani yawe uri ha nga vhudzi muthu.
•	 Ngauri o vha a sa ṱoḓi u bva kha zwe a fulufhedzisa Ntsako.
•	 Ngauri o vha a tshi khou ṱoḓa u vha khonani yavhuḓi.
•	 Ngauri u pfela vhuṱungu/vhulenda/u humbulela khonani yawe.

U vhala ha 2

Ndi mini zwe Mokgadi a vha o tea u sa vhudza muthu?
O vha a songo tea u vhudza muthu uri Ntsako ha na zwiḽiwa hayani.

Ṱalutshedzani tshifhinga tshe na pfela vhuṱungu khonani, sa Mokgadi.
Ndo sumbedza u pfela vhuṱungu kha khonani musi ndi...

Mokgadi o sumbedzisa hani u pfela vhuṱungu khonani yawe?
•	 O mu ḓela na zwiḽiwa ḓuvha ḽiṅwe na ḽiṅwe musi mme awe vha tshi khou lwala vhe 

vhuongeloni.
•	 O dzumba tshiphiri tsha khonani yawe.
•	 O vha a tshi sokou amba zwino na zwiḽa u itela u wana zwiṅwe zwiḽiwa, a tshi khou 

itela fhedzi u tsireledza khonani yawe.
•	 O ṋea khonani yawe sendewitshi ine na ene a khou ṱoḓa.
•	 U litsha u ḽa vhuragane u itela uri khonani yawe a wane tshiswiṱulo.

Siangane ya mafhungo Miṅwe ya mihumbulo ine 
vha nga ṋea vhagudi

•	 Vhainzhiniere vha ṱoḓa thaidzo dzi re 
shangoni ḽo vha tangaho vha humbula 
nḓila dza vhutsila dza u dzi lugisa. Vha 
dizaina na u fhaṱa zwithu zwine zwa 
thusa vhathu.

•	 Vhainzhiniere a vha shumisi 
zwishumiswa zwiswa kana zwi ḓuraho 
tshifhinga tshoṱhe. Tshinwe tshifhinga 
vha shandukisa zwithu zwa kale kana 
zwo laṱiwaho zwa vha zwithu zwiswa 
zwine zwa shuma. U sika ho raloho ndi 
tshipiḓa tsha vhuinzhiniere!

•	 Tshipelupelu tshi a mona musi muya 
u tshi vhudzula. U mona uhu hu nga 
shuma kha u sika muḓagasi kana u 
bommba maḓi u bva fhasi. Kha ḽa 
Afrika Tshipembembe tshipelupelu 
kanzhi tshi ya shumiswa mabulasini u 
bommba maḓi.

•	 U lingedza mihumbulo miswa zwi nga 
ṱoḓa u vha na tshivhindi na u ḓiimisela. 
Musi vhathu vha tshi lingedza tshithu 
tshiswa, vhaṅwe vha nga sea kana 
vha sa tende uri tshi ḓo shuma. 
Vhainzhiniere vha fanela u dzula vha 
tshi lingedza naho zwithu zwi tshi 
konḓa.

•	 Zwithu zwavhuḓi zwo tumbulwaho a 
zwi thusi muthu muthihi fhedzi. Zwi 
nga khwinisa vhutshilo ha vhathu 
vhanzhi nga u tandulula thaidzo dzi 
ngaho u shaya maḓi kana muḓagasi.

•	 Itshi tshiṱori ndi tsha zwigwadagwada 
zwo fhambanaho.

•	 Tsho ṅwaliwa Malawi.

•	 Zwo itea tshifhingani tsho fhiraho.

•	 Itshi tshiṱori tshi ḓo thusa vhagudi 
vhavho u pfesesa uri vhainzhiniere 
vha nga shumisa hani vhusiki, 
zwishumiswa, na u tandulula thaidzo 
u itela uri vhutshilo vhu vhe khwine 
kha vhathu na u tandulula thaidzo dza 
vhutshilo ha vhukuma.

Thero: Ri vhainzhiniere

TSHIṰORI 7
TSHIPELUPELU TSHA 
VHUṰALI TSHA WILLIAM

Tshiṱirathedzhi tsha: U ita 
tsedzuluso

•	 Ndi mini: Ndi u dzhia tsheo arali 
ni tshi takalela tshiṱori kana zwe 
vhabvumbedzwa vha nanga.

•	 Ndi nga mini ri tshi tshi shumisa: U 
ḓa na mihumbulo yaṋu na u pfhesesa 
tshiṱori kha vhuimo / ḽeveḽe yo dziaho.

•	 Zwine tsha thusa ngazwo: Ndi u 
elekanya nga ha mulaedza wa tshiṱori 
na zwine na tenda nga hatsho.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

208, 1 Nga tshifhinga tshi ne 
a nga kona ngatsho, 
William o vha a tshi 
takalela u ya ḽaiburari u 
vhala. 

William ho ngo ya tshikoloni, fhedzi 
o ḓi ya ḽaiburari u itela u guda nga 
ene muṋe. Ndi ita tsedzuluso ya uri 
William a vha o ḓiimisela u guda.

214, 2 William o shuma a dovha 
u fhaṱa tshipelupelu 
vhukati ha Wimbe. Nga 
maanḓa a bvaho kha 
tshipelupelu tshawe tsha 
vhuvhili o bommba maḓi 
a bvaho tshisimani tsho 
tsesaho. Hetshi tshisima 
tsho vha tshi tshi amba 
uri vhalimi vha Wimbe a 
vha faneli u lindela mvula 
“– ho vha hu tshi dzula 
hu na maḓi a zwimela 
zwavho.

William o vha o ḓiimisela u sa 
ḓithusa fhedzi, o vha a tshi ṱoḓa 
u thusa na vhaṅwe. Ndi nga ita 
ṱhoḓisiso iyi ngauri William o fhaṱela 
vhoṱhe tshipelupelu muvhunduni uyo.

Hetshi tshiṱori tsho ḓi sendeka kha tshiṱori tsha 
ngoho tsha William Kamkwamba. William o shumisa 
vhusiki u thusa vhaṅwe vhathu nga tshifhinga tshi 
konḓaho nga maanḓa!

William o alutshela muvhunduni ku ṱuku Malawi hu no 
pfi Wimbe. Musi William a tshe muṱuku, ho vha hu si 
na muḓagasi muvhunduni wa hawe. Vhathu vha kusi 
kwe Wlliam a vha a dzula khakwo vho vha vho ḓi tika 
ngamvula u sheledza zwimedzwa zwavho.

Musi William e na miṅwaha ya 14, Malawi ho vha na 
gomelelo ḽihulu. Ho vha hu si na zwiḽiwa zwo linganaho, 
vhathu vha uku kusi vha thoma u fa nga nḓala. 

Muṱa wa ha William wo vha wone u woṱhe we wa vha 
u na zwiḽiwa zwo linganaho u ḽa zwiṱuku vhusiku.

207



Nga tshifhinga tshi ne a nga kona ngatsho, William 
o vha a tshi takalela u ya ḽaiburari u vhala. Ḽiṅwe 
ḓuvha, William a wana bugu i pfi u shumisa Maanḓa. 
Bugu yo vha i na tshifanyiso tshi hulu tsha tshi 
pelupelu kha gwati ḽa mathomoni. Bugu yo vha i tshi 
ṱalutshedza uri tshipelupelu tshi nga shumisiwa u sika 
maanḓa. bugu ya dovha ya ṋea ndaela ya kuitele kwa 
tshipelupelu. 

Helo ḓuvha, William a dzhia tsheo ya uri u ḓo isa 
muḓagasi na maḓi muvhunduni  
kwa hawe tshi shumisa tshipelupelu  
tsho no nga tshenetsho. 

208



Naho zwo ralo, zwo vha zwi songo leluwa uri William 
a wane zwoṱhe zwishumiswa kha bugu. Musi vhaṅwe 
vhana vha murole wawe vhe tshikoloni, William o 
vha a tshi khou ṱoḓana na zwishumiswa dzharaṱani 
ya dzigoloi dzi si shumaho. William a wana zwipiḓa 
zwa ṱereṱere ḽa kale, zwipiḓapiḓa zwa fureme zwa 
baisigira ya kale, phaiphi dza puḽasiṱiki na zwiṅwevho 
zwipiḓapiḓa zwa matzimbi a kale.

Kha maḓuvha ane William a vha a tshi khou ṱoḓa ngei 
dzharaṱani ya dzigoli dzi si tsha shumaho, vhathu 
vha vha tshi ri ndi tshiḓaḓa. Vho mu kolela. Vho mu 
sea. Fhedzi William ho ngo tenda maipfi haya a si na 
vhulenda a tshi imisa, ngauri o vha o ḓi imisela u u 
fhaṱa tshipelupelu tshawe.

Hayani, William o vha a tshi shumisa ndaela dzi bvaho 
kha bugu yawe na zwishumiswa zwoṱhe zwe a zwi 
wana zwa u fhaṱa tshipelupelu tshiṱuku. Vhuṅwe 
vhusiku, a fhedzisela o dzhenisa phaiphi ṱhukhu ya 
puḽasiṱiki fhethu hu re hone tshipelupelu tsha mbo ḓi 
thoma u mona.

U tumbula huswa ha William ho ita uri hu funge 
mavhone maṋa na u tamba radio ngomu nḓuni 
ya hawe! William a shumisa muḓagasi a tshi vhala 
vhusiku musi hu na swiswi nnḓa. Tshedza ngomu nḓuni 
hawe yo mu ita uri a pfe o vhofholowa.

Fhedzi William o vha a tshi khou ṱoḓa zwinzhi zwi 
fhiraho u ḓisa muḓagasi hayani ha hawe, William o 
vha a tshi khou ṱoḓa uri vhathu vhoṱhe muvhunduni 
kwa hawe vha vhe na muḓagasi na maḓi a zwimedzwa 
zwavho. 

William o shuma o shuma a fhaṱa tshipelupelu 
tshihulu vhukati ha Wimbe. Nga maanḓa a bvaho 
kha tshipelupelu tsha vhuvhili o bommba maḓi u bva 
tshisimani tsho tsaho. Hetshi tshisima tshi amba uri 
vhalimi vha Wimbe a vha tsha ḓo lindela mvula- ho 
vha na maḓi tshifhinga tshoṱhe a zwimedzwa zwavho.

Murahu ha miṅwahanyana, ramafhungo o ḓa Wimbe 
o ṅwala tshiṱori kha gurannḓa nga ha tshipelupelu 
tsha William. Vhunzhi ha vhathu kha ḽa Malawi na 
ḽifhasi ḽoṱhe ḽa thoma u vhala nga ha muhumbulo u 
mangadzaho wa William.

William ba o amba kha video a tshi khou ṱalutshedza 
zwe a ita, u itela uri ḽifhasi ḽoṱhe ḽi shumise mihumbulo 
wawe! Mafheloni na vhatsinda vho nyanyulwa vhusiki 
ha William lwe vha mu badetshela u ya tshikoloni, na 
Yunivesithi! 

William u kha ḓishumesa nga maanḓa uri a vhe na 
vhuṱanzi uri vhuthu vhoṱhe vha wane muḓagasi na 
maḓi.

U vhala ha 1

Tshipelupelu tsha William tsho thoma u fha mini maanḓa? 
Tsho maanḓafhadza guḽubu nṋa na radio ngomu nḓuni

Tshipelupelu tsha William tsha vhuvhili tsho fha mini maanḓa?
Tsho maanḓafhadza tshisima tsho tsho tselaho fhasi vhukuma muvhunduni woṱhe

Ndi nga mini William o vha a tshi khou ṱoḓa u tandulula thaidzo ya muḓagasi 
muvhunduni wa hawe?
•	 Ngauri o vha a tshi khou ṱoḓa u vhala vhusiku.
•	 Ngauri o vha a tshi khou ṱoḓa u vha na vhuṱanzi uri vhalimi vhoṱhe vha vha wane 

maḓi a zwimedzwa/zwiliṅwa. Zwavho
•	 Ngauri o vha a tshi khou ṱoḓa u thusa muṅwe na muṅwe kha muvhundu-hu si ene e 

eṱhe.

U vhala ha 2

Ndi khaedu dzifhio dze William a ṱangana nadzo afha kha tshiṱori?
•	 Muvhunduni wa hawe ho vha hu sin a muḓagasi.
•	 Ho vha hu na nḓala muvhunduni wa hawe.
•	 vha a tshi tea u litsha tshikolo.
•	 Ho ngo wana zwishumiswa zwa vhukuma zwa tshipelupelu tshawe.

William o fhedza o humelisa hani tshikoloni?
Vhatsinda vho mu badelela tshede ya tshikolo musi vho vhala nga ha tshipelupelu 
tshawe.

Ho itea mini kha tshiṱori tsho ri thusaho u ita tsenguluso ya uri William o 
ṱalifha nahone o ḓi imisela?
•	 William o isa phanḓa na u guda na u vhala naho o litsha tshikolo.
•	 William o vhona tshifanyiso tsha tshi pelupelu a dzhia tsheo ya u tshi ita.
•	 William o ṱoḓa zwishumiswa zwa tshipelupelu tshawe dzharaṱani ya goloi dzi si tsha 

shumaho.
•	 William o ṱoḓa dzharaṱani ya goloi dzi sa tsha shumaho naho o vha a tshi kolelwa 

nyefulwa.
•	 William ho ngo ima nga tshipelupelu tshiṱuku – o ita tshipelupelu tshi hulwane u thusa 

muṅwe na muṅwe!

Siangane ya mafhungo Miṅwe ya mihumbulo ine 
vha nga ṋea vhagudi

•	 Vhainzhiniere vha vhona thaidzo nahone vha 
lingedza u dzi tandulula. Humbulani kha tshiṱori 
tsho fhiraho, William o fhaṱa windimiḽi u itela u 
thusa u ḓisa maḓi na muḓagasi muvhunduni wa 
hawe. Vhainzhiniere vha sedza thaidzo dzo vha 
tangaho nahone vha humbula nḓila dza u thusa 
vhathu.

•	 William o shumisa muya u sika maanḓa. Kha 
tshiṱori itshi Xochitl u shumisa ḓuvha sa tshiko 
tsha fulufulu. Zwoṱhe muya na tshedza tsha 
ḓuvha ndi zwiko zwa mvelo na fulufulu ḽa mahala 
zwine vhathu vha nga zwi shumisa.

•	 Zwithu zwo tumbulwaho zwi nga itwa nga 
zwithu zwo no shumiswaho. U fana na musi 
William o shumisa zwithu zwo laṱwaho u fhaṱa 
tshipelupelu. Xochitl o shumisa mabodelo a kale 
a puḽasiṱiki, phaiphi, na thanda u itela u fhaṱa 
hithara yawe ya maḓi. Nga zwiṅwe zwifhinga 
vhainzhiniere vha shumisa zwishumiswa zwa 
kale kana zwi sa athu shumiswaho u itela u sika 
tshithu tshiswa na tshi shumaho.

•	 Vhathu zwiṅwe zwifhinga vho vha vha tshi rema 
miri u itela u vhasa mulilo nga khuni. Huṅwe 
fhethu vhathu vha vhasa mulilo nga khuni u 
itela u vhilisa maḓi kana u bika zwiḽiwa. Arali 
ha remiwa miri minzhi zwi nga vha khombo kha 
mupo.

•	 Vhaswa vha nga ita phambano! A zwi tou ṱoḓea 
uri ni vhe muthu muhulwane u ri ni tandulule 
thaidzo. William o vha a tshi kha ḓi vha muswa 
nahone Xochitl o vha e na miṅwaha ya fumimalo 
fhedzi. Vhuvhili havho vho shumisa vhusiki na u 
ḓiimisela u thusa zwitshavha zwa havho.

•	 Itshi tshiṱori ndi tsha 
zwigwadagwada zwo 
fhambanaho.

•	 Tsho ṅwaliwa Mexico.

•	 Zwo itea tshifhingani tsho 
fhiraho.

•	 Itshi tshiṱori tshi ḓo ṋea 
vhagudi vhavho iṅwe tsumbo 
ya nḓila ine vhainzhiniere vha 
nga shumisa ngayo vhusiki, 
zwishumiswa, na u tandulula 
thaidzo u itela u ita uri 
vhutshilo vhu vhe khwine kha 
vhathu na mupo.

Thero: Ri vhainzhiniere

TSHIṰORI 8
SOḼA YA U DUDEDZA 
MAḒI YA XOCHITL

Tshiṱirathedzhi tsha: U 
ṱumanya

•	 Ndi mini: Ndi u elekanya nga 
ha nḓila ine tshiṱori tsha 
ṱumana ngayo na vhutshilo 
haṋu, dziṅwe bugu, kana zwi 
re shangoni.

•	 Ndi nga mini ri tshi tshi 
shumisa: U pfhesesa tshiṱori 
khwiṋe nga u tshi ṱumanya 
na zwithu zwine ra vho zwi 
ḓivha.

•	 Zwine tsha thusa ngazwo: 
Zwi ita uri tshiṱori tshi 
pfhesesee na uri zwi leluwe u 
tshi humbula.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

221, 1 Nga maṅwe masiari a 
u fhisa a tshi khou bva 
tshikoloni, Xochitl o vhona 
uri miri ye ya vha i tshi mu 
itea murunzi a i tsheeho. 
Nḓilani yoṱhe miri yo no 
remiwa. O ḓivhudzisa uri, 
“Miri yoṱhe yo ya ngafhi?

Ndi humbula uri William o vhona 
vhathu vha tshi khou tambula u 
wana maḓi a zwimela nga tshifhinga 
tsha gomelelo. Xochitl o zwi vhona 
uri miri ya tshitshavha tsha hawe yo 
no fhela - na uri a huna murunzi tsini 
ha nḓila. Ndi nga ita vhuṱumanyi: 
vhoṱhe William na Xochitl vho vhona 
thaidzo kha tshitshavha tshavho 
nahone vha dzhia tsheo ya u thusa u 
i lugisa.

223, 1 Zwenezwo, a thoma u 
kuvhanganya maboḓelo 
a puḽasitiki o laṱiwaho, 
ngilasi dza kale, zwipiḓa 
zwa phaiphi dzo laṱiwaho 
na zwipali zwa thanda.

Vhoṱhe William na Xochitl vho 
shumisa zwishumiswa zwo laṱiwaho 
kha u fhaṱa. Ndi nga ita vhuṱumani: 
Vhoṱhe vho vha vha tshi sika na u 
humbula nḓila ntswa dza u shumisa 
zwishumiswa zwa kale.

Maṅwe masiari a u fhisa a tshi khou bva tshikoloni, 
Xochitl o vhona uri iḽa miri ye ya vha i tshi mu itela 
murunzi a i tsheho. Nḓilani yoṱhe, miri yo remiwa. 
“Naa miri yoṱhe yo ya ngafhi?” u a ḓivhudzisa.

Matsheloni a tevheleho, Xochitl o ṱalela khotsi awe 
vha tshi vhea khuni tshivhasoni dza u dudedza maḓi 
a u ṱamba nga matsheloni. “Baba, ri khou rema 
miri roṱhe ri tshi ṱoḓa u dudedza maḓi a u ṱamba” 
ndi Xochitl o ambaho. “A hu na iṅwe nḓila ine vha 
muvhundu vha nga wana ngayo maḓi a u fhisa?” ndi 
ene a tshi vhudzisa. 

“Xochitl, a ri na tshelede ya u renga zwa u dudedza 
maḓi zwa maṱeleṱele – na kha vhahura vhashu zwo 
ralo!” Ho fhindula khotsi awe.

“Zwino, ndo dzhia tsheo - Ndi khou ya u ita tsha u 
dudedza maḓi tshine vhathu vha Chiapas vha ḓo kona 
u swikelela.” O amba e na vhuḓifulufheli.

Musi Xochitl a tshi swika hayani a tshi bva tshikoloni 
heḽo ḓuvha, o thoma phurodzhekiti yawe. Tsha u 
thoma o thoma u shuma na pulane yawe. A kona 
u thoma na u kuvhanganya maboḓelo a puḽasiṱiki 
o ḽaṱwaho, ngilasi dza kale, zwipiḓa zwa phaiphi na 
vhupali ha khuni zwi si tsha shumaho.

Nga murahu ha vhege nnzhi, Xochitl a vha o no wana 
zwishumiswa zwo linganaho zwa u shuma ngazwo. O 
shumisa thambo dza khebuḽu u ṱumekanya phaiphi na 
maboḓelo a puḽasiṱiki u itela uri maḓi a kone u dzula 
kha maboḓelo a kone u dudela nga ḓuvha.  
A pennda tshiṅwe na tshiṅwe nga  
muvhala mutswu ngauri u a zwi  
ḓivha uri muvhala mutswu u  
kunga ḓuvha.

Tsha u fhedzisela, khotsi awe vho mu thusa u fhaṱa 
bogisi ḽa vhusiki hawe. Bogisi ḽo vha ḽi na fureme ya 
khuni na zwipiḓa zwa ngilasi zwa u fasha mufhiso wa 
ḓuvha.

“Ndi humbula uri ḓuvha ḽi ḓo dudedza maḓi lwo 
linganelaho u ṱamba nga ngomu ha bogisi!” Xochitl u 
khou ḓi humbulela.

Matsheloni a tevhelaho Xochitl a sa a thu ya 
tshikoloni, o shela maḓi kha soḽa yawe ya u dudedza 
maḓi. Ḓuvha ḽoṱhe e tshikoloni o vha a tshi khou 
ḓivhudzisa vhusiki hawe vhu tshi ḓo shuma.

Tshikolo tshi tshi bva, o gidimela hayani u ṱola uri ho 
itea mini! O tshuwa, o mbo ḓi vula tshidudedzi, a vhea 
tshanḓa tshawe magumoni a phaiphi. Maḓi a u fhisa 
a mbo ḓi hashela nnḓa! O vha a tshi khou fhisa zwe 
a bvisela tshanḓa tshawe thungo. “Ndo zwi ita!” A 
humbula, a tshi khou vhidza khotsi awe uri vha ḓe.

“Baba kha vha sedze! Zwo shuma! Ndo ita tshidudedzi 
tsha maḓi tshi sa shumisi mulilo tshi sa ḓuri. Tshi 
shumisa maanḓa a ne a wanala kha ḓuvha,” Xochitl 
a setshelela. O dzhia tshanḓa tsha khotsi awe a tshi 
vhea fhasi ha phaiphi ya i no khou bva maḓi a u fhisa.

“Hezwi zwi a mangadza!” ndi khotsi awe vha 
vhidzelela.

Musi Xochitl a tshi tou vhona vhusiki hawe ho shuma, 
o dzhia tsheo ya u ita tshihulwane- tshine tsha ḓo 
vha na maḓi manzhi ane vha muṱa wa hawe woṱhe wa 
ḓo kona u ṱamba. 

“Ri i vhee ngafhi?” ndi khotsi awe vha no vhudzisa 
musi khulwane yo no fhela. 

Xochitl a humbula fhethu hune ha vha na ḓuvha ḽinzhi. 
“Ndi humbula uri ri tea u i vhea kha ṱhanga!” Ndi musi 
a tshi amba. Nga nḓila heyi maḓi a ḓo fhisa, a kona na 
u dzhena ela a tshi dzhena nḓuni!” U bva heḽo ḓuvha 
u ya phanḓa, Vha muṱa wa ha Xochitl vho vha vhe 
na maḓi a u dudela a ṱamba, u kunakisa na u ṱanzwa 
zwigoḓelo.

Vhahura vha vhona tshishumiswa kha ṱhanga ya ha 
Xochitl. “Ndi mini itshi?” vha vhudzisa vha tshi ṱoḓa u 
ḓivha. 

“Hetsho ndi soḽa ya u dudedza maḓi!” Ho ḓivhadza 
mme a Xochitl. Xochitl o tshi ita nga zwipiḓa zwe a 
zwi wana. Tshi fhisa maḓi u bva kha zwishumiswa zwi 
no wanala zwa mahala: ḓuvha!”

“Ndi a tshi ṱoḓa-vho na nṋe!” ho amba muṅwe wa 
mudzulapo. 

“Ndo neta nga reḓa 
khuni!” 

“Na riṋe vho ri a 
tshi ṱoḓa, ri khou 
humbela Xochitl a ri 
itele,” ho humbela 
muṅwe muṱa. 

“Hetshi tshi ḓo ita 
uri muya mahayani 
ashu u dzule wo 
kuna.”

Nga Ṱhafamuhwe, Xochitl o wina pfufho i no pfi 
“Recognition of the Institute of Nuclear Science for 
Women”. Kanzhi hei pfufho i fhiwa vhaaluwa. Fhedzi 
yunivesithi ya Mexico, ye ya mu fha pfufho, yo dzhiela 
nṱha uri Xochitl o ita zwithu zwiṅwe zwi no mangadza. 
Vho vha vha tshi ṱoḓa u ṱuṱuwedza Xochitl uri a 
ise phanḓa na u tumbula hawe ha saintsi, na u isa 
phanḓa u tandulula thaidzo dza vhathu vha vhupo ha 
hawe. 

U vhala ha 1

Xochitl o fhaṱa mini?
O fhaṱa soḽa ya tshidudedzi tsha maḓi. O thoma nga u fhaṱa tshiṱuku a kona u fhaṱa 
tshihulwane.

Xochitl o shumisa zwishumiswa ḓe a tshi fhaṱa tshidudedzi tshawe tsha soḽa?
O shumisa maboḓelo a puḽasiṱiki, ngilasi dza kale, zwipiḓa zwa phaiphi dzo laṱwaho, 
zwipali zwa khuni na pennde ntswu.

Ni nga ṱumanya zwifhio vhukati ha matheriaḽa e Xochitl a a shumisa kha u ita 
tshipelupelu?
Vhuvhili havho vho shumisa matheriaḽa a kale, – a si maswa. Vhuvhili havho vho shumisa 
matheriaḽa a mahala. Vhuvhili havho vho shumisa matheriaḽa e a vha o laṱiwa.

U vhala ha 2

Xochitl o vhona thaidzo ifhio?
•	 O vhona uri vhathu vha muvhundu wa hawe vha khou rema miri ya u dudedza maḓi.
•	 O zwi vhona uri vhathu vha muvhundu wa hawe a vha koni u swikelela zwidudedzi zwa 

maḓi a u fhisa – vha tea u shumisa khuni u dudedza maḓi.
•	 O vhona uri miri ya muvhundu wa hawe i khou ngalangala ngauri vhathu vha khou i 

rema uri vha dudedze maḓi.

Xochitl o tandululisa hani thaidzo?
•	 O ita tshidudedzi tsha maḓi nga malaṱwa na pennde ntswu.
•	 O shumisa vhusiki hawe u pulana soḽa ya tshidudedzi tsha maḓi i sa ḓuri.

Ni nga ṱumanya zwifhio vhukati ha Xochitl na WIlliam?
Ndi nga kona u vha ṱumanya ngauri vhuvhili havho…

